
ገጽ 7
ንናጽነትና ህያው ዝገብሮ 
ውሽጣዊ ሰላምና  

ገጽ 3
ጥዕና-ቅኑዕ ስትራተጂ፡ ቀጻሊ 

ኣገልግሎት

ገጽ 5
ዞባ ደቡብ ኣብ ጽምብል 
ብሩራዊ እዮቤልዩ

ገጽ 4
ዘይምቀል ኤርትራዊ 

ቁጽሪ

ገጽ 9
ቀዳማይ ዙርያ ሱፐር 
ዲቪዥዮን ‘ኤ’ 
ዞባ ማእከል ተዛዚሙ       

መራሕቲ ቐጠር፡ ስዋዚላንድ፡ ዖማን፡  
ፈረንሳ፡ ኢጣልያ፡ ኣይቮሪኮስት፡ ንግስነት 
ዮርዳኖስ፡ ስዊዘርላንድ፡ ሽወደን፡ ሃንጋሪ፡ 
ከምኡ’ውን ውድብ ሃገራት ኣፍሪቃ፡ 
ካሪብያንን ሰላማዊ ውቅያኖስን፡ ብምኽንያት 
ጽምብል ብሩራዊ እዮቤልዩ ናጽነት፡ ናብ 
ህዝብን መንግስትን ኤርትራ ናይ ዮሃና 
መልእኽቲ ሰዲዶም።
ኣሚር ሃገረ ቐጠር ሼኽ ተሚም 

ቢን ሓመድ ኣልሳኒ ኣብ መልእኽቱ፡ 
ንፕረዚደንት ኢሳይያስ ኣፈወርቂ ምሉእ 
ጥዕና፡ ንኤርትራን ህዝባን ድማ ሰላምን 
ብልጽግናን ተመንዩ።
ብዘይካ’ዚ፡ ምኽትል ኣሚር - ሼኽ 

ዓብደላ ቢን ሓመድ ኣልሳኒ፡ ከምኡ’ውን 
ኣቦ-መንበር ባይቶ ሚኒስተራትን ሚኒስተር 
ውሽጣዊ ጉዳያትን ሼኽ ዓብደላ ቢን ናስር 
ቢን ኸሊፋ ኣልሳኒ፡ ተመሳሳሊ መልእኽቲ 
ዮሃና ሰዲዶም።

ንጉስ ስዋዚላንድ ምጽዋቲ 
ሳልሳይ ድማ፡ ንህዝብን 
መንግስትን ኤርትራ ሰናይ 
ምንዮቱ ብምግላጽ፡ ዝምድና 
ሃገሩን ኤርትራን ንህዝብታት 
ክልተአን ሃገራት ብዘርብሕ 
መገዲ ንምምዕባሉ ዘለዎ 
ድሌት ኣረጋጊጹ።
ሱልጣን ዖማን ቓቡስ ቢን 

ስዒድ ብወገኑ፡ ንፕረዚደንት 
ኢሳይያስ ኣፈወርቂ ምሉእ 
ጥዕና፡ ንህዝቢ ኤርትራ ድማ 
ሰላምን ብልጽግናን ተመንዩ።
ፕረዚደንት ሪፓብሊክ 

ፈረንሳ ፍራንስዋ ኦላንድ 
ድማ ኣብ መልእኽቱ፡ 
ህዝብን መንግስትን ኤርትራ 
ከም’ቲ ናጽነቶም ንምርግጋጽ 

ዘርኣይዎ ሓያል ቃልሲ፡ ንቊጠባዊ 
ብልጽግናን ማሕበራዊ ዕቤትን ብኣድማዕነት 
ከምዝሰርሑ ጽኑዕ እምነቱ ገሊጹ። 
ፕረዚደንት ሪፓብሊክ ኢጣልያ ሰርጂዮ 

ማታሬላ ብወገኑ፡ ዮሃናኡ ድሕሪ ምግላጽ፡ 
ኣብ መንጎ ሃገሩን ኤርትራን ዘሎ ዝምድና 
ንምሕያል ብወገን ሃገሩ ንዘሎ ቅሩብነት 
ኣረጋጊጹ።
ፕረዚደንት ሪፓብሊክ ኣይቮሪኮስት 

ኣላሳን ዋታራ ድማ፡ ሰናይ ምንዮት ህዝብን 
መንግስትን ሃገሩ ኣመሓላሊፉ።
ንጉስ ዮርዳኖስ ዓብዱላሂ ካልኣይ ድማ፡ 

ንፕረዚደንት ኢሳይያስ ኣፈወርቂ ምሉእ 
ጥዕና ንህዝብን መንግስትን ኤርትራ ድማ 
ሰላምን ብልጽግናን ተመንዩ።
ፕረዚደንት ኮንፈደረሽን ስዊዘርላንድ 

ጆሃን ሽናይደር ብግደኡ፡ ብስም ህዝቡን 
ሃገሩን ሰናይ ምንዮቱ ብምግላጽ፡ ዝምድና 

ናይ ዮሃና መልእኽቲ መራሕቲ 
ዝተፈላለያ ሃገራትን ውድባትን ይቕጽል 

ሃገሩ ምስ ኤርትራ ብዝያዳ ሽርክነት 
ንምዕዛዙ ከምዝደሊ ኣስሚሩሉ።
ንጉስ ሽወደን ካርል ጉስታፍ ድማ፡ 

“ሰላምን ብልጽግናን ንህዝብን መንግስትን 
ኤርትራ ኣብ’ዚ ክቡር ዕለት እምነ፡” 
ኢሉ።
ፕረዚደንት ሪፓብሊክ ሃንጋሪ ጃኖስ 

ኣደር እውን ሰናይ ምንዮቱ ድሕሪ 
ምግላጽ፡ ሃገሩ ምስ ኤርትራ ኣብ ጽላታት 
ሕርሻን ትምህርቲን ምትሕግጋዝ ክትገብር 
ከምእትደሊ ኣብሪሁ።
ዋና ጸሓፊ ውድብ ሃገራት ኣፍሪቃ፡ 

ካሪብያንን ሰላማዊ ውቅያኖስን ፓትሪክ 
ጎመዝ ድማ፡ ዮሃናኡ ንህዝብን መንግስትን 
ኤርትራ ድሕሪ ምግላጽ፡ ንተራ ኤርትራ 
ኣብ ምዕዛዝ ጥምረትን ምሕዝነትን ኣባል 
ሃገራት ናይቲ ውድብ መጒሱ። 

ቀዋሚ ኣምባሳደር ኤርትራ ኣብ 
ሕቡራት ሃገራት ኣቶ ግርማ ኣስመሮም፡ 
ብ23ን 24ን ግንቦት ኣብ ኢስታንቡል 
- ቱርኪ ኣብ ዝተቓንዐ ኣህጉራዊ ዋዕላ 
ሰብኣዊ ኩነታት ተሳቲፉ።
ኣምባሳደር ግርማ ኣብ ዘስመዖ መደረ፡ 

ኣብ’ዚ እዋን’ዚ ኣብ ዓለምና ዘሎ 
ሰብኣዊ ቅልውላው፡ ካብ’ቲ ኣብ ዓለምና 
ዘሎ ደማዊ ግጭታት፡ ዘይምኽኑይ 
ወተሃደራዊ ምትእትታዋት፡ እናዓመቘ 
ዝኸይድ ማሕበረ-ቊጠባዊ ዘይምዕሩይነት፡ 
ከምኡ’ውን ፍሽለት ሃገራት ኣብ 
ምርግጋጽ ክብረት፡ ማዕርነትን መሰረታዊ 
መሰላት ዜጋታትን ዝተመርኰሰ ህንጸት 
ሃገር ተፈልዩ ዝርአ ከምዘይኮነ ገሊጹ።

ኣምባሳደር ግርማ ኣስመሮም፡ 
ኣብ ኣህጉራዊ ዋዕላ ሰብኣዊ 

ኩነታት ተሳቲፉ

ብምውህሃድ ሃማመተኤ ዞባ ጋሽ-
ባርካን መሻርኽቱን ኣብ ንኡስ ዞባ ሎጎ-
ዓንሰባ ብሞያ ዝሰልጠኑ 173 መንእሰያት 
ተመሪቖም። 
እቲ ስልጠና፡ ምቕራጽ ተንቀሳቓሲ ስእሊ፡ 

ስነ-ጽባቐ ጸጉሪ ርእሲን ቀዳማይ ረድኤትን 
ዘጠቓልል ኮይኑ፡ ካብ ክልተ ክሳብ ሽዱሽተ 
ኣዋርሕ ዝቐጸለ’ዩ።
ኣብ’ቲ ናይ ምምራቕ ስነ-ስርዓት፡ 

ሎጎ-ዓንሰባ፡ መንእሰያት ብዝተፈላለየ 
ሞያ ሰልጢኖም

“ፖሊሲ ዝምድናታት ወጻኢ ኤርትራ፡ 
ኣብ ምርግጋጽ ሰላም፡ ርግኣት፡ ምዕባለን 
ምትሕብባርን ዝሰፍሐ ቀርኒ ኣፍሪቃ 
ዝተነድቀ’ዩ፡” ዝበለ ኣምባሳደር ግርማ፡ 
ሰላምን ርግኣትን ዝዓሰላ - ሃገረ ስኒትን 
ምንብባርን ዝኾነት ኤርትራ፡ ነዚ ተኣፋፊ 
ጎደቦ፡ ናብ ቊጠባዊ ውህደትን ሰላምን 
ዘለዎ ዞባ ንምቕያሩ ዘይተሓለለ ጻዕሪ 
ተካይድ ከምዘላ ኣብሪሁ።
ኣምባሳደር ግርማ ኣስዒቡ፡ ቅሉዕ ወራር 

ኢትዮጵያ ንልኡላዊ መሬት ኤርትራን 
ዘይሕጋውን ዘይፍትሓውን እገዳታትን 
ሰብኣዊ ጽልዋታት ስለ ዘለዎም ከብቅዑ 
ብምጽዋዕ፡ ድልውነት ኤርትራ ንሰብኣውን 
ልምዓታውን ውህደት ኣረጋጊጹ።

ሓላፊት ሃማመተኤ ንኡስ ዞባ ሎጎ-ዓንሰባ 
ወይዘሮ በላይነሽ ተመስገን፡ እቲ ስልጠና 
ብምውህሃድ ዝተፈላለያ ኣካላት ምክያዱ፡ 
ዓቕሚ መንእሰያት ንምሕያል ንዘሎ 
ተገዳስነት ዘርኢ ምዃኑ ገሊጻ።
ኣመሓዳሪ ንኡስ ዞባ ሎጎ-ዓንሰባ ኣቶ 

ኢሳቕ ጥዑም ድማ፡ መንእሰያት ጎኒ-ጎኒ 
ኣካዳሚያዊ ትምህርቶም በብዝንባለኦም 
ሞያታት ምቕሳሞም ዝያዳ ኣድማዒ ከም 

ዝገብሮ ብምምልካት፡ ዝሰልጠኑሉ ሞያ 
ግዜኦም እናወደቡ ብግቡእ ክጥቀሙሉ 
ኣተሓሳሲቡ። 
ወኪል ተመረቕቲ ብግደኡ፡ እቲ 

ሞያ ኣብ ማእከል ዓዶም ብምዃኑ 
ንተገዳስነቶም ዝያዳ ድርኺት 
ከምዝፈጠረሉ ጠቒሶም፡ ብዝቐሰምዎ 
ሞያ ንከባቢኦም ኣብነት ክኾኑ ዘለዎም 
ድልውነት ኣረጋጊጾም።

ዓንሰባ - ትካላት ጥዕና ይሙገሳ
ኣብ ዞባ ዓንሰባ፡ ኣብ ዝሓለፈ ናይ 

ናጽነት ዓመታት፡ ቁጽሪ ትካላት ጥዕና ካብ 
5 ናብ 42 ክብ ብምባሉ፡ ኣብ ምውሓስ 
ጥዕና ዜጋታት ዓቢ ገስጋስ ከምእተመዝገበ፡ 
ጨንፈር ሚኒስትሪ ጥዕና ኣብቲ ዞባ 
ሓቢሩ።
ብመሰረት ሓበሬታ ናይ’ቲ ጨንፈር፡ 

ድሕሪ ናጽነት ቀዳምነት ንርሑቕ ገጠራት 
ብምሃብ ሳላ ዝተሰርሐ፡ ክኢላዊ ዓቕሚ-ሰብ 
ኣብ’ቲ ሞያ’ውን ብ67 ሚእታዊት ዕብየት 
ከምዘርኣየ ተፈሊጡ።
ድሕነት ኣደን ዕሸልን ንምርግጋጽን 

ኣፍልጦ ሕብረተ-ሰብ ንምዕባይን’ውን 

ጻዕርታት ከምእተኻየደ፡ ምስ መሻርኽቲ 
ብምውህሃድ ድማ ኣብ 18 ትካላት ጥዕና 
መጸበዪ ሓራሳት ከምእተዳለወን ጽቡቕ 
ውጽኢት ከምእተረኽቦን፡ እቲ ጨንፈር 
ብተወሳኺ ኣብሪሁ።
ኣብቲ ጨንፈር ሓላፊ ምምሕዳርን 

ፋይናንስን ኣቶ ዘካርያስ ዑቕባስላሴ 
ንኤሪና ኣብ ዝሃቦ ሓበሬታ፡ ክታበት ትሕቲ 
ሓሙሽተ ዓመት ህጻናት 95 ሚእታዊት 
በጺሑ ከምዘሎ፣ ስለዚ ድማ ብሰንኪ ንፍዮ፡ 
ፖልዮ፡ ኣንቅጺ፡ ነድሪ ሳንቡእ፡ ዓሶን ካልእን 
ዝስዕብ ዝነበረ ሞትን ስንክልናን ከምዝነከየ 
ኣረዲኡ።

ስ/ መብራህቱ ኣሚነ

ብዘይካ ሰኑይ መዓልታዊ እትሕተም ጋዜጣ

ምስጋና ተዓገስ
ኣስቴር ካሕሳይ

ሰማያዊት ሓይለኣብ

ኤደን ሃብተኣብ
ሳምራዊት መለስ

ለይ-ኣውት

ኣብ ዝተፈላለያ ሃገራት ዝነብሩ 
ኤርትራውያን፡ ብሩራዊ እዮቤልዩ 
ጽምብል ናጽነት ሃገሮም፡ ብድምቀትን 
ውዕዉዕ ሃገራዊ መንፈስን የብዕሉ 
ከምዘለዉ፡ ከካብ ቦትኡ ዝበጽሓና 
ሓበሬታ ኣመልኪቱ።
ብመሰረት’ቲ ብመርበብ ሓበሬታ 

ሻባይት ዝበጽሓና ጸብጻባት፡ ነበርቲ 
ሱዳን፡ ስዑዲ-ዓረብ፡ ግብጺ፡ ደቡብ 
ሱዳን፡ ሕቡራት መንግስታት ኣመሪካ፡ 
ኖርወይ፡ ዴንማርክ፡ ጀርመን፡ ኢጣልያ፡ 
ሆላንድ፡ ኦስትርያን ኣውስትራልያን 
ኣብ ዘካየድዎ ምዕሩግ ጽምብላት፡ 
ድልውነቶም ንዝበረኸ መኸተ 
ኣረጋጊጾም።
ማሕበረ-ኮም ኤርትራውያን ነበርቲ 

ካርቱምን ከባቢኣን ኣብ ዘካየድዎ 
ጽምብል፡ ሚኒስተር ንግዲ ሱዳን ኣሰይድ 
ሰላሕ መሓመድ-ሓሰን ኣብ ዘስመዖ 
ቃል፡ ዓሚቚ ሰረትን ታሪኽን ዘለዎ 
ዝምድና ኣሕዋት ህዝብታት ሱዳንን 
ኤርትራን፡ ኣብ ዝተፈላለየ መዳያት 
ብዝካየድ ዘሎ ሓያል ዲፕሎማስያዊ 
ጽምዶ ናብ ዝለዓለ ብርኩ ይድይብ 
ከምዘሎ ገሊጹ።
ፈጻሚ ጉዳያት ኤምባሲ ኤርትራ 

ኣቶ ኢብራሂም እድሪስ ብወገኑ፡ ናጽነት 
ብረዚን ዋጋ ዝመጸትን ዝተዋሕሰትን 
ብምዃና፡ ኣብ ልቢ ነፍሲ-ወከፍ 
ኤርትራዊ ፍሉይ ቦታ ከምዘለዋ፡ እቲ 
በብከባቢኡ ንጽምብላ ዝካየድ ማዕርግ 

ሎሚ ኣብ ERI-TV
 ብምኽንያት ዝኽሪ ብሩራዊ ኢዮቤልዩ ናጽነት፡ ነዚ ኣጋጣሚ’ዚ 

ዘንጸባርቕ ዝተፈላለየ ትሕዝቶ ካብ ፍርቂ መዓልቲ ክጅምር እዩ። 
ብድሕሪ’ዚ ከኣ፡
- ኮማዊ ብዓላት
- ደኩሜንታሪ ፊልምታት
- ሙዚቃዊ ድራማታት
- ኣከባብራ ናጽነትን፡ ከምኡ’ውን ካብ ምርኢታት
ወጻእተኛታት ኣብ ብሩራዊ ኢዮቤልዩ ናጽነት ዝምልከት 

ክኸውን’ዩ

ድማ ካብ’ዚ ዝብገስ ምዃኑ ኣብሪሁ።
እቲ ጽምብል፡ ንታሪኻውን ቱሪዝማውን 

ጸጋታት ኤርትራ ብዘንጸባርቕ ስእላዊ 
ምርኢትን ህዝባዊ ጓይላን ደሚቑ 
ምንባሩ፡ ካብ’ቲ ቦታ ዝበጽሓና ሓበሬታ 
ኣመልኪቱ።
ኣብ ሪያድን ከባቢኣን - ስዑዲ ዓረብ 

ዝነብሩ ዜጋታት ዝገበርዎ ጽምብል 
ድማ፡ ምርኢት - ባዛር፡ ኤግዝቢሽን፡ 
ደምበ ህጻናት፡ ምርኢት ቅዲ ኣልባሳት፡ 
ከምኡ’ውን ባህላውን ስፖርታውን 
መደባት ዘጠቓለለ’ዩ ነይሩ።
ኣብ ሪያድ ንዝመደበሮም 

ዲፕሎማሰኛታት ዝተፈላለያ ሃገራትን 
ወከልቲ ኣህጉራውያን ውድባትን ኣብ 
ዝተገብረን ላዕለዎት ሰበ-ስልጣን ንግስነት 
ስዑዲ ዓረብ ዝተሳተፍዎ መደብ፡ 
ንልምዓታዊ መደባት፡ ከምኡ’ውን 
ታሪኻውን ቱሪዝማውን ጸጋታት ኤርትራ 
ዘንጸባርቕ ምርኢት ኤግዚቢሽን ቀሪቡ።
ነበርቲ ደማም ብወገኖም ኣብ ዝገበርዎ 

ጽምብል ድማ፡ ተጻብኦታት ብሓያል 
ኤርትራዊ መኸተ ኣብ ዝሰዓረሉ ዘሎ 
እዋን ዝበዓል ዘሎ ጽምብል ብሩራዊ 
እዮቤልዩ ናጽነት፡ ፍሉይ ትርጒምን 
ድምቀትን ከምዘለዎ ገሊጾም።
ተቐማጦ ካይሮ - ግብጺ ብወገኖም 

ኣብ ዘዳለውዎ፡ ንንኣሽቱን ሓደስቲ 
ወለዶታትን ዓቢ ቈላሕታ ዝሃበ ጽምብል፡ 
ድልውነቶም ንዝበረኸ መኸተን ልምዓትን 
ኣረጋጊጾም።

ደቡብ ሱዳናውያን መሓዙት 
ኤርትራ ኣብ ዝተረኽቡሉ ጽምብል 
ድማ፡ ኤርትራውያን ነበርቲ ደቡብ 
ሱዳን፡ ስነ-ጥበባውን ባህላውን መደባት፡ 
ውድድራት ሓፈሻዊ ፍልጠት፡ ህዝባዊ 
ጓይላ፡ ከምኡ’ውን መዛዘሚ ስነ-ስርዓት 
ግጥማት ኲዕሶ እግሪ ዘጠቓለለ መደባት 
ተኻዪዱ።
ኣምባሳደር ኤርትራ ኣብ’ታ 

ሃገር ኣቶ ዮውሃንስ ተኽለሚካኤል 
ኣብ ዘስመዖ ቃል፡ ናጽነት ከም’ቲ 
ንምጽምባላ እንገብሮ ምሽብሻብ፡ 
ንምዕቃባን ሃገር ንምልማዕን ረዚን 
ሓላፍነት ከምእተሰክመና ብምጥቃስ፡ 
እዚ’ውን ከምዝሰምር ዘጠራጥር 
ከምዘየለ ኣብሪሁ።  
ብኻልእ ወገን፡ ኤርትራውያን ነበርቲ 

ኒው-ዮርክን ከባቢኣን - ሕቡራት 
መንግስታት ኣመሪካ፡ ኣምባሳደር 
ኤርትራ ኣብ ሕቡራት ሃገራት ኣቶ 
ግርማ ኣስመሮም ኣብ ዝተረኽበሉ፡ 
ንኤርትራዊ ሓድነትን ጥምረትን 
ከምኡ’ውን ሃገራዊ ፍቕርን ድልውነት 
ንሃገራዊ መኸተን ብዝገልጽ ኣገባብ 
ጸምቢሎሞ።
ነበርቲ ደንቨር - ኮሎራዶ ድማ፡ 

ምምሕዳር ክፍለ ሃገር ኮሎራዶ ኣብ 
መበል 70 ኣኼባ ሓፈሻዊ ባይቶኡ፡ 

ኤርትራውያን ብናጽነቶም ዝስመዖም 
ሓበንን ኣብ ሃገሮም ዘለዎም ፍቕሪን 
ዘለዎ ኣድናቖት ብምግላጽ፡ እዚ 
ንኻልኦት ሕብረተሰባት ትምህርቲ 
ክኸውን ዝግባእ ብርቂ ተርእዮ ምዃኑ 
ጠቒሱ፡ ንጽምብል ናጽነት ኤርትራ 
ወግዓዊ ኣፍልጦ ሂብዎ።
እዚ ውሳኔ’ዚ ድማ፡ ነቲ እቶም 

ዜጋታት ዝገበርዎ ጽምብል ተወሳኺ 
ድምቀት ሃቦ።
ኣብ ኦሃዮ’ውን ብተመሳሳሊ፡ ብርክት 

ዝበሉ ዜጋታት ዝተረኽቡሉ ጽምብል 
ተኻዪዱ። እቲ መደብ፡ ብድሙቕ 
ህዝባዊ ጓይላ ዝተሰነየ ምንባሩ፡ እቲ 
ዝበጽሓና ሓበሬታ ኣብሪሁ። 
ኣብ ኤውሮጳ ምስ እንርኢ ድማ፡ 

ተቐማጦ ኦስሎ - ኖርወይ፡ ቅሩብነቶም 
ንመኸተን ልምዓትን ብዘንጸባርቕን፡ 
ሃገራዊ ክብርታት ናብ ደቆም ብዘውርስን 
ኣገባብ’ዮም ጽምብል ብሩራዊ እዮቤልዩ 
ብልዑል ማዕርግ ኣካዪዶም።
ተቐማጦ ኮፐንሃገን - ዴንማርክ 

ብወገኖም፡ ደቆም ባህሊ ሃገሮምን 
ክብርታት ሕብረተሰቦምን ብዝወርሱሉ 
መገዲ’ዮም ጽምብል ናጽነቶም 
ኣብዒሎም።
ኣብ በርሊን - ጀርመን ድማ፡ ንኹሉ 

ዕድመ ብዘሳተፈ፡ ዜጋታት ድማ ብሓፈሻ 
ሓበኖም ብዝገልጽን መገዲ’ዩ ጽምብል 
ብሩራዊ እዮቤልዩ ናጽነት ተባዒሉ። 

ተቐማጦ ከተማታት ዱዝልዶርፍ፡ 
ቩፐርታል፡ ሙንሸን ግላድባኽ፡ 
ከምኡ’ውን ክረፈልድን ከባቢኣን 
ዝገበርዎ ጽምብል ድማ፡ ብቐንዱ 
ንፍሉይ ኤርትራዊ መለለዪ ዝኾነ 
ሓድነትን ስኒትን ዘንጸባረቐ’ዩ። 
ኣብ ኢጣልያ ድማ፡ ኣብ ከተማታት 

ሮማ፡ ሚላኖ፡ ቦሎኛ፡ ናፖሊ፡ ባሪ፡ ካታንያን 
ጆኖዋን ዝነብሩ ዜጋታት፡ “ርብዒ ዘበን 
ኣብ መኸተን ልምዓትን” ብዝብል ቴማ፡ 
ጽምብል ብሩራዊ እዮቤልዩ ናጽነት 
ብባህላውን ስነ-ጥበባውን መሰናድኦታትን 
ስፖርታዊ መደባትን ከምዘብዓሉ፡ ካብ’ቲ 
ቦታ ዝበጽሓና ሓበሬታ ኣረዲኡ።
ነበርቲ ሆላንድ ኣብ ዘካየድዎ 

ምዕሩግ ጽምብል ድማ፡ ብናጽነትን 
ስለኣ ዝተኸፍለ ረዚን ዋጋን ሓበን 
ከምዝስመዖም ብምጥቃስ፡ መደባት 
ልምዓትን መኸተን ንምስማር ከም 
ወትሩ ድልዋት ምዃኖም ኣረጋጊጾም።
ነበርቲ ፐርዝ - ምዕራባዊ ኣውስትራልያ 

ዝገበርዎ ጽምብል ድማ፡ ኤርትራዊ ኣብ 
ዝሃለወ ይሃሉ ምስ ህዝቡን ሃገሩን ዘለዎ 
ምትእስሳር ከምዘይበትኽ ዘነጸረ ምንባሩ፡ 
እቲ ዝበጽሓና ሓበሬታ ኣመልኪቱ።
ብድሙቕ ህዝባዊ ጓይላ ዝማዕረገ፡ 

ነበርቲ ቬና - ኦስትርያ ዝገበርዎ 
በዓል፡ ኣብ’ቲ ጽምብል ንዝተሳተፉ 
ወጻእተኛታት ዝመሰጠ ምንባሩ 
ተፈሊጡ።

ኣገደስቲ ቴሌፎናት

ሆስፒታል ሓሊበት
  18 54 00

ሆስፒታል ኦሮታ
   20 19 17

ፖሊስ ኤርትራ
   12 77 99

ኮርፖሬሽን ኤለትሪክ 
ሲቲ 

  12 22 22

ፋርማችያ ቁ. 1
  127565

መጥፋእቲ ሓዊ
  202099

ኣብ ወጻኢ ዝነብሩ ኤርትራውያን፡ ጽምብል 
ናጽነት ሃገሮም ብድምቀት የብዕሉ

ኣብ ካልኣይ ክፋል ‘ቅኑዕ ስትራተጂ፡ 
ቀጻሊ ኣገልግሎት’ ኣብ ትሕቲ ዝብል 
ኣርእስቲ፡ ሚኒስትሪ ጥዕና ኣብ ዝሓለፈ 
ርብዒ ዘመን፡ ኣብ መዳይ ህዝባዊ ጥዕና 

ዘሰላሰሎም ንጥፈታትን ዓወታትን ቀሪቡ 
ነይሩ። ሳልሳይ ክፋል ይቕጽል።
ኣድህቦ ዝጎዶሎም ትሮፒካዊ ሕማማት 

ሚኒስትሪ ጥዕና፡ ኣብ ዝሓለፉ ዓመታት 
ነቶም ብኣልማማን ለበዳ መልክዕ 
ንሕብረተሰብ ኣብ ሓጺር ግዜ ኣብ ሓደጋን 
ሞትን ከቃልዑ ዝኽእሉ ተማሓላለፍቲ 
ሕማማት ኣትኪሉ’ዩ ክነጥፍ ጸኒሑን 
ዘሎን። እዚ ማለት ግን ኣብ ውሱናትን 
ቀተልትን ሕማማት ጥራይ ይሰርሕ ነይሩ 
ማለት ኣይኰነን። ከምቲ ኣብ ካልኣይ 
ክፋል ዝተሓበረ ዕላማታት ህዝባዊ ጥዕና 
ንሕብረተሰብ ናብ ሓደጋ ከውርዱ ዝኽእሉ 
ሕማማት ኣብ ምክልኻልን ምቍጽጻርን 
ብሓፈሻ፡ ኣብ ምሕረት ዘይህቡን ቀተልትን 
ሕማማት ድማ ብፍላይ ዝለዓለ ኣድህቦ 
ሂቡ ክሰርሕ ጸኒሑ። ዶ/ር ዓንደብርሃን 
ተስፋጽዮን ነዞም ኣድህቦ ዝጐደሎም 
ተባሂሎም ተዘርዚሮም ዘለዉ ሕማማት 
ዝተገብረ ስራሕ እንተሎ ተሓቲቱ ክምልስ 
ከሎ ከም ቢልሃርዝያ፡ ባልዓት መዓናጡ፡ 
ፊላርያሲስ፡ ኵልመት(ትራኮማ ሕማም 
ዓይኒ)፡ ረስኒ ደንግ(ዌል ካም). . .ዝምስገን 
ስራሕ ከምእተሳለጠ ድሕሪ ምግላጹ፡ 
ንቢልሃርዝያሲስ ንምክልኻልን ንምፍዋስን 
ንተጠቃዕቲ መድሃኒት ከምእተዓደለ፡ 
ንሕማም ኵልመት (ትራኮማ) ንምፍዋስን 
ምክልኻልን ድማ ንተጠቃዕቲ መድሃኒት 
ብምዕዳል እቲ ሕማም ብልዕሊ 50ሚእታዊት 
ከምዝጎደለ ኣረዲኡ። ብተወሳኺ ነቶም 
ኣድህቦ ዝጎደሎም ትሮፒካዎ ሕማማት 
ንህዝቢ ጐስጓስን ሓበሬታን ከምእተወሃበን 

ብዛዕባ ከባብያዊ ጥዕናን ጽሬትን፡ ኣብ 
ሕብረተሰብ ኣፍልጦን ንቕሓትን ከምዝሰርጽ 
ከም እተገብረ ሓቢሩ። 

 
ትምህርትን ጐስጓስን ብዛዕባ ጥቕሚ 

ጽሬት ኣኣዳው ኣብ ምሕላው ጥዕና 
ንተመሃሮ 
ሚኒስትሪ ጥዕና ኣብ ተጠቃምነት 

ዓይኒ ምድሪን ግቡእ ጽሬት ኣእዳውን 
ዝሰርሖ ዕማም ኣብ ምጕዳል 
ተማሓላለፍቲ ሕማማት ኣገዳሲ ተራ 
ተጻዊቱ እዩ። ብፍላይ ኣብ ገጠራት 
ዝርከባ ዓድታት ዓይኒ ምድሪ ክጥቀማን 
ከዘውትራ፣ ኣብ ኣብያተ ትምህርቲ 
ንመምህራንን ተመሃሮን ኣፍልጦን 
ጥቕምን ብዛዕባ ግቡእ ጽሬት 
ኣእዳው ብሰፊሑ ከምተዋህበን፡ ብዘይ 

ግቡእ ኣጠቓቕማ ዓይኒ ምድሪን ጕድለት 
ጽሬት ኣእዳውን ክስዕቡ ዝኽእሉ ሓደገኛ 
ሕማማት ትምህርቲ ተዋሂቡ። ሚኒስትሪ 

ጥዕና ንዅሉ ሕብረተሰብ ኣብ ከተማ 
ይሃሉ ኣብ ገጠር ብዝተፈላለዩ መገድታት 
ትምህርትን ጐስጓስን ከም እተገበረሉ 
ዝፍለጥ ኮይኑ፡ ምጥቃም ዓይኒ ምድርን 
ምዝውታር ግቡእ ጽሬት ኣእዳውን ነቶም 
ኣድህቦ ዝጐደሎም ትሮፒካዊ ሕማማት 
ምሉእ ብምሉእ ምቁጽጻር ከም ዝከኣል 
ሕብረተሰብ ክነቕሓሉ ዝግባእ ኣምር እዩ።
ምክልኻልን ምቁጽጻርን ዘይተመሓላለፍቲ 

ሕማማት 
ዘይተመሓላለፍቲ ሕማማት ዝበሃሉ ካብ 

ሰብ ናብ ሰብ ወይ ካብ እንስሳ ናብ ሰብ 
ዘይመሓላለፉ ነባራት ሕማማት እዮም። 
ኣብ ዝኾነ  ክሊ ዕድመ ክረኣዩ ዝኽእሉ’ኳ 

ጥዕና-ቅኑዕ ስትራተጂ፡ ቀጻሊ ኣገልግሎትሳልሳይ ክፋል

እንተዀኑ መብዛሕትኦም ምስ ዕድመ 
ምንዋሕ ዝርኣዩ ሕማማት እዮም። የግዳስ 
ምስ ምንዋሕ ዕድመ ዝመጹ ሕማማት 
ተባሂሎም ዝስርዑን ሸለል ዝበሃሉን 
ከምዘይኰኑ ሕብረተሰብ ክርዳእን ክነቅሕን 
ይግባእ። እቶም ቀንድን ሓደገኛታትን 
ዘይተመሓላለፍቲ ሕማማት ዝበሃሉ ኣየኖት 
ምዃኖም ዶ/ር ዓንደብርሃን ክገልጽ ከሎ፡
* ሕማማት ልብን ሰራውር ደምን - 

ሕማም ልቢ፡ ቅርጥማታዊ ሕማም ልቢ፡ 
ልዑል ጸቕጢ ደም ወዘተ።
* ሕማም ሽኮርያ
* መንሽሮ ናይ ዝተፈላለዩ ኣካላት 

ሰብነት
* ነባሪ ሕማማት ሳንቡእ
* ሕማማት ዓይኒ ከም ሓበላ 
* ዝተፈላለዩ ዓይነታት መጕዳእቲ 

ከም ሓደጋታት ትራፊክ፡ መውደቕቲ፡ 
መውቃዕቲ፡ ምጥሓል፡ መንደድትን ቃጸሎን 
ወዘተ

* ስነ-ኣእምሮኣዊ ሕማማት
* ሕማማት ኣስናን፡ ኣእዛን፡ ኣፍንጫን 

ጎረሮን
ዶ/ር ዓንደብርሃን ንምክልኻልን 

ምቁጽጻርን ዘይተመሓላለፍቲ ሕማማት 
ዝተገብረ ንጥፈታት እንተሎ ክምልስ ከሎ፡ 
ቀዳማውን ካልኣውን ምክልኻላት ሕማማት 
ከምዝካየድ ንሳቶም ድማ፥
1. ጎስጓሳትን ትምህርትን ተኻይዱን 

ይካየድን ምህላዉ።
2. እዋናውያን ተክኖሎጂ መሳርሒታት 

ብምትእትታው ምቁጽጻር ሕማማት 
ምክያድ
3. ፍወሳ ሕማማት - ዳርጋ ንምሉእ 

ዕድመኻ ዝውሰዱ መድሃኒታት ምቕራብ፡ 
ኣዝዩ ክቡር መስርሕ ሕክምና ምዃኑ’ዩ።
4. ምክትታል ሕማማት፡ እዚ’ውን ሓደ 

ካብ ክቡራት መስርሕ ሕክምና ምዃኑ’ዩ።
5. ትካላት ጥዕና ንሓደጋታት ድልዋት 

ከምዝኾና ምግባር።
6. ኣገልግሎት ሕክምና ዓይኒ ከምዝሰፍሕ 

ምግባር።
7. ኣዝዮም ብዙሓት መጥባሕትታት 

ሓበላ ዓይኒ ብምግባር ዑረት ንዝገጠሞም 
ኣካል ሕብረተሰብ ከምዝርኣዩን ዝምርመሩን 
ብምግባር - ብገምጋም ዓመታዊ ክሳብ 
7000 መጥባሕቲታት ሓበላ ዓይኒ 
ተኻይዱ።
8. ናይ ስነ-ኣእምሮ ሕሙማት ኣብ 

ኵለን ሆስፒታላት ዞባታት ከምዝፍወሱ 
ተገይሩ - ኣብ ኣስመራ ከም መወከሲ 
ሆስፒታል ግዳያት ሰነ ኣእምሮ እተገልግል፡ 
ሆስፒታል ቅድስቲ ማርያም ብዝለዓለ ከም 
እትነጥፍ ይግበር ኣሎ።
9. ምድላዋት ማእከላት ልብን መንሽሮን 

ካልኦትን ድማ ኣብ ኦሮታ ሆስፒታል 
ይካየዱ ምህላዎም ዘርዚሩ።
ክታበት ህጻናትን ቈልዑን
ኤርትራ ንመጠን ሞት ህጻናት ብዝለዓለ 

ቍጽሪ ክተጕድል ዝኸኣለት ሃገር እያ። 
ናብ ዓወት ዘብጽሓ ቀንዲ ረቛሒታት ድማ 
ናይ ቀዳምነት ቀዳምነታት ቅኑዕ ስትራተጂ 
ሓንጺጻ ብዕቱብ ዝሓዘቶ መደብ ክታበት 
ህጻናት ምዃኑ ብግብሪ ኣመስኪራ እያ። 
ቅድሚ ናጽነት ሽዱሽተ ዓይነታት ክታበት 
ንህጻናት ይወሃቡ ከምዝነበሩ ዝሓበረ ዶ/ር 
ዓንደብርሃን፡ ድሕሪ ናጽነት ግን ኣብ ዝሐለፈ 
ርብዒ ዘመን ምስ በብእዋኑ ዝምዕብሉ 
ዝነበሩ ዓይነታት ክታበት እናወሰዅ ምስ 
ምምጽኦም ኣብዚ ሕጂ እዋን ዓሰርተ 
ሓደ ዓይነታት ክታበት ይወሃቡ ከምዘለዉ 
ኣረዲኡ። ከም ውጽኢት ድማ ንሸቶታት 
ሚለንዩም ካብ ዝተዓወተትሉ ዕዉት ስራሕ 
ሓደ ምጕዳል መጠን ሞት ህጻናት እዩ።
ሸፈነ ክታበት ህጻናትን ቈልዑትን  

ብቐጻሊ ልዕሊ 90ሚእታዊት፡ ኣብ ገሊኡ 
እዋናት ድማ ክሳብ 98ሚእታዊት  ከም 
ዝበጽሕ ዝጠቐሰ ዶ/ር ዓንደብርሃን፡ ኤርትራ 
ሸፈነ ክታበት ሕጻናት ብቐጻሊን ልዑል 
ውጽኢት ስለ እተመዝገበ 17 ጥቅምቲ፡ 
2009 ኣብ ሃኖይ፡ ቬትናም ምስክር ወረቐት 
ክትቀበል በቒዓ እያ። ከም ውጽኢት ጽቡቕ 
ገስጋስ ኣብ ክታበት ህጻናት  ሕማማት 
ፖልዮ፡ ቴታኑስን ድራኵንኵልያሲስስን 
ከምዝጠፍኡ ኮይኖም ኣለዉ። ብስሩዕ 
ድማ ኣብ 286 ትካላት ጥዕና መዓልታዊ  
ኣገልግሎት ክታበት ንህጻናት ይወሃብ። ኣብ 
385 ቦታታት(ካብ ትካላት ጥዕና ወጻኢ) 
ክታበት ይወሃብ። ብተወሳኺ ኣብ ፍሉያት 

ቦታታት ፍሉይ ናይ ወፈራ መዓልታት 
እናገበርካ ክታበት ይካየድ። ከምቲ 
ብተደጋጋሚ ዝግለጽ ሚኒስትሪ ጥዕና 
ኣመዝጊብዎ ዝርከብ ዓወትን ዓብዪ ዝላን 
ብሳላ ልዑል ተወፋይነት ሰራሕተኛታቱ፡
ተሳትፎ ሕብረተሰብ፡ ኣጐሳጐስቲ ጥዕና 
ዓድን ምምሕዳር ከባቢታትን ምዃኑ 
ዝዝንጋዕ ኣይኰነን።

ጥዕና ስድራቤትን ኮምን
ካብ ዓበይቲ መደባትን ንጥፈታትን 

ክፍሊ ህዝባዊ ጥዕና፡ ውሑስ ጥዕና 
ስድራቤትን ኮምን ብቐዳምነት ይሰራዕ። 
ጥዕና ስድራቤትን ኮምን፥
* ጥዕና ኣዴታትን ኣባጽሕን
* ጥዕና ህጻናትን ቈልዑን
* ክታበት
* መግብን መኣዛታትን ዘጠቓልል 

ፕሮግራማት ምዃኑ ዶ/ር ዓንደብርሃን 
ተስፋጽዮን ይሕብር።
ኣብ ጥዕና ስድራ ቤትን ኮምን ብዝተገብረ 

ሓያል ጻዕሪ ምጣነ ሞት ኣዴታት ኣብ 
1990፡ ካብ 100,000 ጥዑያት ዝሓረሳ 
ኣዴታት  እተን 1700 ከም ዝሞታ፣ ካብ 
1990 ንደሓር ግን ካብ 100,000 ኣዴታት 
ናብ 380 ምጉዳሉ ብመንጽር ሚእታዊት 
78 ሚእታዊት ምምዝጋቡ ዓብዪ ዓወት 
ምዃኑ ዶ/ር ዓንደብርሃን ድሕሪ ምሕባሩ፡ 
ምጣነ ሞት ህጻናት ትሕቲ ሓደ ዓመት ካብ 
1,000 92 ይሞቱ ከም ዝነበሩን  ኣብዚ ሕጂ 
ግዜ ግን ካብ 1,000 ጥዑያት ዝተወለዱ 
ህጻናት ናብ 37 ምጕዳሉን ብ60 ሚእታዊት 
ምትሓቱ እቲ ካልእ ዓወት ሚኒስትሪ ጥዕና 
ምዃኑ ጠቒሱ እዩ።
 
• ምጣነ ሞት ቈልዑ ትሕቲ 5 ዓመት 

ኣብ 1990 ካብ 1,000 ጥዑያት ዝተወልዱ 
ህጻናት 151 ዝነበረ ካብ 1,000 ናብ 
50 ምጕዳሉ ብሚእታዊት ድማ ብ67 
ሚእታዊት ጎዲሉ።
• ጐዳኢ ባህሊ ክሽቦ ደቂ ኣንስትዮ ብ12 

ሚእታዊት ጎዲሉ
• ንጥዕና ስድራ ቤትን ኮምን ኣገልግሎት 

ዝህባ ትካላት ከም ዝሰፍሑ ከም እተገብረ
• 260 ትካላት ጥዕና ክንክን 

ድሕሪ ሕርሲ ከም ዘካይዳ
• ኣብ ትካላት ጥዕና ዝሓርሳ 

ኣደታት 55 ሚእታዊት በጺሑ ምህላዉ
• ኣዝዮም ብጥሜት ዝጥቅዑ 

ቈልዑ ኣብ ትካላት ጥዕናን ናብ ገዛኦምን 
ሒዞሞ ዝኸዱ ፍሉይ መግቢ ከም 
ዝወሃቦም
• ኩለን ስድራቤታት ኤርትራ 

ልዕሊ 98 ሚእታዊት ኣዮዲን ዘለዎ ጨው 
ተጠቀምቲ ኰይነን ምህላወን ኣፍሊጡ።

ዶ/ር ዓንደብርሃን ተስፋጽዮን

ኣማኑኤል በርሀ

=ሄሎ ዝዓርከይ፣ ኣማኑኤል በርሀ 
እየ።
=መርሓባ! ኣንታ እንታይ ደኣ 

ክንድ’ዚ ጠፊእካ?
=እረኽበካ እኸውን ኢለ፡ ኣብ’ቲ 

ኮማዊ ዳሳት ናይ ገዛውትኹም መጺአ 
ኔረ’ንድየ።
=ኣብኡስ ኣነ’ውን ከማኻ ኣብ ስራሕ 

ስለ ዝወዓልኩ፡ ሓንሳብ ኮፍ ኢለ’የ 
ተመሊሰ። እምበር እቲ ኣብ ጋዜጣ 
ዝጸሓፎ’ኳ ኣንቢበዮ - ቤላ ኔሩ።
=ንስኻ እንተትነብር ከኣ ገለ 

ወሲኽካሉ ምኾንካ።
=ኣዴታት ገዛውትና ጽቡቕ’ንድየን 

ገሊጸናሉ - ልዕሊአንዶ ኣነ ንናጽነት 
ፈሊጠያ ኢልካኒ።
=ካብ’ቲ እተንብቦ’ምበር ንፍትሒ፡ 

ንዓመጽ፡ ንናጽነት ዝምልከት 
መማቕርቲ ኣይምተሳእነካን።
=ንጋዜጣ ዝኸውን’ኳ የብለይን፣ 

ዘይነውሓካ እንተኾይኑ ግን ሓንቲ 
ንፍትሒ በላ ዋላ ንዓመጽ በላ 
እትምልከት፡ ናይ ሓደ ሽያጥ ጸባ ዕላል 
ኣላትኒ።
=ሰዶ፡ ሰዶ. . . ኢለካ’ለኹ።
=ሓደ በዓል ጸባ፡ ጊሓት ጊሓት 

ተሲኡ፡ ካብ ሓደ ብዓል እንዳ ፎርኖ 10 
ባኒ ይወስድ ነይሩ። ፋዱስ ከኣ ንገዛኡ 
ከይዱ ሓደ ሊትሮ ጸባ የብጽሓሉ። 
እዚ ናይ ወትሩ ንጥፈቱ’ዩ። ድሕሪ 
ግዜ ግን፡ ሰበይቱ ነቲ በዓል ፎርኖ፡ 
እቲ ጸባ ውሒዱ ኮይኑ ስለዝተሰምዓ 
ብኪሎ መዚኑ ይህቦም ስለ ዝነበረ፡ 
ብኪሎ ትመዝኖ’ሞ፣ ዳርጋ ፍርቂ 
ጎዲሉ ይጸንሓ። ሽዑ በዓል ፎርኖ፡ 
“ቅድሚ ሎሚ’ውን ብቐጻሊ የታልለኒ 
እዩ ነይሩ” ብምባል ይኸሶ። ደያኑ፡ ነቲ 
ብዓል ጸባ ኣብ ቅድሚ ዓይኑ መዚኖም፣ 
ናይ ዝሓለፈ’ውን ብምትላል ክቕጻዕ 
ይውስኑሉ። ብዓል ጸባ ግን ከምዘየታለለ 
ይምጉት። ብስነ ስርዓት መዚኑ ይህቦ 
ምንባሩ ድማ ይካታዕ። “እሞ እንሆ 
ኣብ ቅድሚ ዓይንኻ ተመዚኑስ፡ ጎዲሉ 
ድማ - እስከ እታ መዐየሪት ሚዛንካ 
ኣቕርባ ምስ ተባህለ ድማ፣ ነታ ኪሎ 
ጸባ ብዓሰርተ ባኒ ጌሩ ይመዝና። 
“ዓሰርተ ባኒ ኪሎ እንተኾይነን፣ 
ጸባይ ድማ ኪሎ ወይ ሊትሮ እዩ” 
ኢሉ ድማ ጭብጡ የቕርብ። እቲ 
ባኒ ምስ ተመዝነ ግን፡ ነፍሲ ወከፈን 
ሚእቲ ግራምሲ ይትረፍ፡ 80 ግራም 
ትበጽሕ ባኒ’ውን ኣይተረኽበትን። 
በዓል ጸባ ሓራ ወጺኡ፣ በዓል ፎርኖ 
ግን ነገር ተገልቢጣቶ። ነዚ ግን፡ “ኢድ 

ሸናሒት ጸናሒት” ኢልካ ጥራይ 
ከይትትርጉሞ።
=ዓማጺ፡ ውዒሉ ሓዲሩ ናይ ኢዱ 

ኣይስእንን እዩ። እቲ ቅኑዕ ድማ፡ ጻማ 
ቅንዕናኡ ይረክብ ማለትዶ ኣይኮነን?
=ድላይካ ተንትኖ ደሓን - ዓመጽን 

ፍትሕን ስለ ዝበልካኒ እየ ነዛ ዕላል 
ዘኪረያ።
= ናይ ሓርነት ዕላል ኢለ ደኣ 

ሓርነትካ ይብጽብጾ ከይህሉ’ምበር. . . 
=እታ ናይ ኣቦይ ወልድኣብ፡ 

“ሓርነትካ ንሓርነት ካልኦት ኣይዓግቦ” 
እትብል ጥቕሲ እንዲኻ ደኣ 
ኣዘኪርካኒ።
=ካልእ’ንድየ ክብለካ ሓሲበ፡ ግን 

ቀጽላ እስከ እታ ዕላል።
=ንስኻ በዚ ግድጊዳታት ናይ 

ገዛውትና ለይቲ ምድሪ እናደረፍካ 
ክትከይድ ምሉእ ሓርነት ኣለካ። ግን 
ከኣ ነበርቲ ኣባ ሻውል’ውን ኣብ ቤቶም 
ናይ ምድቃስ ሓርነት ኣለዎም። ስለ’ዚ፡ 
ሰብ ደቂሱ ከሎ፡ ብስም ናይ ምድራፍ 
ሓርነት ኣለኒ ኢልካ ኣብ ልዋሙ 
ክትርብሾ ኣይግባእን። ባህጊ መላእ 
ናጽነት’ኳ ካብ ድምርማር ውልቃዊ 
ሓርነት’ዩ ዝብገስ - እንድዒ ከኣ ንስኻ 
ትብሎ’ምበር።
=ሎምስ ጋዜጠኛ እየ ክኾነልካ፣ ንስኻ 

ትብሎ ጥራይ እየ ክሰምዕ።
=ኣንታ ንዕላል ጥራይ እየ ዝነግረካ 

ዘለኹ - ጠንቃም ኢኻ ንስኻ ኣብ’ቲ 
ጋዜጣ ከይትጽሕፎ።
=ኮማዊ ዳሳት ዘበገሶ መቸም ጽቡቕ 

ኣዕሊካኒ። ብዛዕባ ጽባቐ ናይ ኮማዊ 
ዳሳት እየ ኣነስ፡ ገለ ክትብል ምኽኣልካ 
ኢለ ሓሲበ።
=ልዕሊ’ቲ ትጽሕፍዎ ዘለኹም’ሞ 

እንታይ ከይብል ኢልካኒ ኢኻ።
=ኣታ እዚ’ኳ ንጋዜጣ ኣይኮነን 

- እንታይ ኢኻ ዘይፈልጦ ትሕትና 
ተብዝሓለይ።
=እቲ ዕላልካ’ንድዩ ኢንተርቪው 

መሲሉ። ብቴለፎን ከኣ ነዊሕ ኣዕሊለ 
ኣይክእሎን እየ። ንራኸብ’ንዶ ናይ 
ሓባር ከነዐልል።
=ኣብ ስራሕ’ንድየ ክውዕል ምሉእ 

መዓልቲ። ሕጂ ከማን መዕረፊ 
እየ ዝጥቀመልካ ዘለኹ። መበገሲ 
እንተኾነኒ’ንዶ ግዳ፡ ገለ በለኒ ብዛዕባ 
ኣብ ኮማዊ ዳሳት ዝርአ ነጸብራቓት።
=ብሓደ ኩርናዕ ጥራይ ጠሚተዶ 

ከዕልለካ? ናይ መንግስቲ ቴለፎን ዲኻ 
ረኺብካ ዘይኣመልካ ክንድ’ዚ ተዕልል 
ዘለኻ።
=ቀጽል ጥራይ ብዛዕባ ቴለፎነይ ኣብ 

መወዳእታ ክነግረካ እየ።
=ምስ ገለ ኣዕሩኽትኻ፡ ኣብ ዝኾነ 

ዘይትፈልጦ እንዳ መርዓ ይኹን 
እንዳ ጥምቀት እንተኼድካ፣ እቶም 
ቀንዲ ሰብ ውራይ ኣየኖት ምዃኖም 
ከተለልዮም ትኽእልዶ?
=እንተስ ብፍሉይ ስምዒቶም፡ እንተስ 

እቲ ሰብ ብብዝሒ ንዕኦም ስለ ዝሽልም፣ 
መቸም ክግምት ኣይምተጸገምኩን።
=ብርግጽ’ምበር ትፈልጦ ኢኻ። 

ከይፈለጥካ ኣብ ሓደ ኮማዊ ዳሳት 
እንተትኣቱኸ፡ መርዓ መሲሉካ ሰብ ዳስ 
ከተለሊ ቀባሕባሕ ምበልካዶ?
=ኮማዊ ዳሳት ምዃኑ ብኣሰላልማኡ 

ወይ በቲ ጭርሖታት እንተዘየለልየዮ 
ደኣ’ሞ፣ ግድን’ምበር መርዓ ክመስለኒ 
እዩ።
=መርዓ ከምዘይኮነ ቀልጢፍካ 

መለለኻዮ። ኣብኡ፡ ኩሉ ሰብ ሓደ 
ዓይነት ፍሽኽታ እዩ ዘለዎ። ኣብኡ፡ 
ኩሉ ሰብ ሓደ ዓይነት ወኒ እዩ ዘለዎ። 
ኣብኡ፡ ብጎቦ ኮይኑ ዝርኢ ሰብ የለን። 
ኣብኡ፡ ኩሉ  ሰብ’ዩ ጸጸኒሑ ኣአንጋዲ 
ዝኸውን። ኣብኡ፡ ብስክፍታ ዘይኮንካ 
ዕድመ እተጽሕፍ፡ ብወኒ ኢኻ 
እትመባጻዕ። ናይ’ዞም ኣብ ፊት ቲቲኣይ 
ዘለዉ ሓደስቲ ገዛውቲ ከም ኣብነት 
ክነግረካ። ንሳቶምሲ ዳርጋ ኣይፋለጡን 
እዮም። ገሊኦም ውሑዳት ኣዋርሕ 
ጥራይ እዮም ኣብኡ ተቐሚጦም። 
ኣብ’ቲ ጽንብል እንተትርኢ ግን፡ 
ዋላ’ቶም መንእሰያት’ዮም መታዓብይቲ 
ዝመስሉ። መን ምስ መን ይስዕስዕ 
ኣይፍለን’ዩ። ንዕኦም ምስ ርኣኹስ 
ዋላ ኣነ ከይተረድኣኒ ወዲ’ቲ ገዛውቲ 
ተቐይረ። ኣብ ዝኾነ ውራይ ከምኡ 
ጌሮም ኣይምሳዕስዑን። ዋላ ካብ’ቶም 
ኮተቴ ካብ ስርዓት ሕልፍ ዝብል 
ኣይትርእን ኢኻ።
=እሞ ግርም ጌርካ ኢኻ 

ኣስተማቒርካዮ። ከይተርድኣካ ከኣ 
ንሓድነት ብዘይተለምደ ማእዝኑ 
ገሊጽካዮ።
=ከይተርድኣኒ’ኮ ሌፍ ኣቢልካኒ። 

ምሳኻ ከኣ ዕላል ይመጽኣለይ’ዩ። 
ከመይ ተበሪሁካ ደኣኸ ክንድ’ዚ 
ዕላል።
=ኣብ ገዛ ኣዕሪፍካ ኢኻ ትህሉ 

ኢለ’የ። እንተዘይሰልችዩካ ዕላልዶ 
ከብርየካ?
=ኣሕጽሮ በል ምሳሕ ይቕረብ’ዩ 

ዘሎ።

ዘይምቀል ኤርትራዊ ቁጽሪ

=በሰግዲራ ትብሃል ዓዲ’ላ በዚ 
ዓንሰባ። ጸላኢ ንሓደ ሃይማኖት ጥራይ 
ክቐትል ኢሉ፣ እስላምን ክርስትያንን 
ተፈላሊኹም ደው በሉ ኢሉዎም። 
“እስላም ጥራይ እየ ክቐትል፡ ንስኻ 
ተፈለ” እንተዝብለካ፡ እንታይ 
ምገበርካ?
=ኣይትፈትነኒ’ንዶ ቀጽል ሕክያኻ?
=ተፈላለዩ ምስ በሎም፡ ንሳቶም ግን 

ተሓናጊሮም። “ክትቀትል ክትምሕርሲ፡ 
ብሓንሳብ ደኣ” ኢሎም፡ ምፍልላይ 
ኣብዮም። እዛ ዕላል ኣብ’ቲ ናይ ስነ 
ቑጽሪ መዳያ ኣዝያ’ያ ደስ ትብለኒ።
=ምስ ስነ ቁጽሪ ደኣ እንታይ 

ዘተሓሕዝ ኣለዋ?
=1+1 = 1 ከምኡ እኳ’ዮም 

ኢሎሞ ማለት እዩ። እስላም ተደመሮ 
ክርስትያን፡ ክልተ ኢኹም’ሞ፣ ኣብ 
ክልተ ኩኑ ኢሉዎም። ንሳቶም ግን፡ 
እስላም ተደመሮ ክርስትያን ሓደ ኢና 
ኢሎሞ - ብተግባር፡ እሞ ድማ ኣብ 
ናይ ህይወት ሕቶ።
=ቅድሚ ዓሰርተ ዓመት ኣቢልካ 

ዝጽሓፍካያ ዓንቀጽ ኣዘኪርካኒ። 
ንቑጽሪ ሓደ፡ “ዘይድመር ኤርትራዊ 
ቁጽሪ” ኢልካ ጽሒፍካሉ ኔርካ ሓቀይ። 
ይባዛሕ ድዩኸ?
=እንተዘይተባዚሑ ደኣ ክጸንት’ንድዩ። 

ምስ ኩሎም ቁጽርታት ተባዚሑ ግን፡ 
ትሽዓተ ጥራይ እዩ ዝኸውን። ምምቃል 
ግን ፈጺሙ ኣይፈልጣን እዩ። 
ክትመቕሎ እንተፈቲንካ፡ መመሊሱ እዩ 
ሓደ ዝኸውን። እዚ ግን ኣብ ኤርትራ 
ጥራይ ዝሰርሕ ማተማቲክስ እዩ።
=ሕጅስ ከም’ተን ሳሕቲ ዝመጽኣኻ 

መጸጸጽ ጀሚርካ። ኣምሳሓና በል፡ 
ጽባሕ ንራኸብ።
=በል ብናይ እንዳ ጋዜጣ ቴለፎን 

ጌረ’ንድየ ክንድ’ዚ ከዕልለካ ጸኒሐ፣ 
ኮሪ ኣይትኾሪ እዚ ዕላልካ ኣብ ጋዜጣ 
ከውጽኦ’የ።
=ሓሚምካዶ ዄንካ? ወይ ብወግዒ 

ኢንተርቪው ምዃኑ ምነገርካኒ።
=ከምኡ ደኣ፡ ሕራይ ከምዘይ ትብለኒ 

እፈልጥ’ንድየ። የቐንየልና ግዳ ኣቶ 
ኣማኑኤል ገብርሃንስ።
=ኣማኑኤል ዘይከውን ኣይትስራሕ።
=ቻው ጥራይ ወዲ ውዱ። ጽባሕ 

የራኽበና።

ከተማ ደቀምሓረ፡ ከም ኩለን ከተማታት 
ዞባ ደቡብ፡ መናድቕ ህንጻታታ ባህ 
ብዘብሉ ሕብርታት ተለቕሊቑ፡ “ርብዒ 
ዘበን ኣብ መኸተን ልምዓትን” ዝብልን 
ካልእ ጭርሖታትን፡ ብስልማት ወቂባ ዓይኒ 
ተዓዘብቲ ትጽበ ዘላ መርዓት መሲላ። 
ካብኡ ንናብኡ ኸኣ፡ ሜዳ ኩዕሶ እግሪ 
ካብ ወትሩ ብዝተፈልየ፡ ብባንዴራታት 
ተኸቢቡን ብስልማት ደሚቑን ይረአ።
ህዝቢ’ታ ከተማ፡ ውራዩ ንኸጸብቕ 

ጋሕጋሕ ምስ ተንስአ ገና ኣየዕረፈን። 
ኣብ መደባት ወግዓዊ ጽምባል ንምስታፍ 
ተሓርዮም፡ ንኣዋርሕ ኣብ ስነ-ጥበባዊ 
መደባት ዝተጸምዱ ተመሃሮን መንእሰያትን፡ 
ነተን ናይ ምርኢት ደቓይቕ ብሃንቀውታ 
ዝጽበዩወን ዘለዉ መሲሎም። 
ዕለት 21 ግንቦት ኣጋ ፍርቂ መዓልቲ 

ግን፡ ንኡሳን ዞባታት ዞባ ደቡብ ናብ 
ከተማ ደቀምሓረ ፈሲሰን። ጎደናታት’ታ 
ከተማ ሃንደበት ከምዝመልእ ዲጋ 
ብሰብ ከዕለቕልቕ ግዜ ኣይወሰደን። 
ሻቡ፡ ደቀምሓረ በቲ ኣብ ከርሳ ዝፈሰሰ 
ዝተፈላለየ ሕብርታት፡ ንወዛ ወዝ ደሚራ፡ 
ንምርኣያ እተብህግ ከተማ ኮይና ምስ 
ጽባቔኣ ሓዲራ።
ዕለት 22 ግንቦት፡ ንኡሳን ዞባታት 

ዞባ ደቡብ ኣብ ከባቢ መደበር ታዕሊም 
ፖሊስ ኤርትራ ክተኣኻኸባ ተራእየን። 
ነፍሲ-ወከፈን ካብ ዓይኒ ጠመተ ከዊለንኦ 
ዝሓደራ ምስጢር ነይሩወን’ዩ። ወዮ 
ምስጢር ግን ተመስጢሩ ክቕጽል ግዜ 
ኣይፈቐደሉን። ውድድር ካርኒቫል 
ዝጅመረሉ ሰዓት እናተቓረበ ብዝኸደ 
መጠን፡ እቲ ሽፉን ምርኢት ናብ ዓይኒ 
ደቂ ሰብ ክቃላዕ ግድን ኮይኑ።
እተን በጣሓት “ዋ. . .ው!” ዘብል 

መሳጢ ምርኢት ተሓንጊጠን ምንባረን 
ጉልባበን ምስ ተቐልዐ ኢና ፈሊጥና። 
ካብን ናብን ዝናጠሩ ኣካየድቲ’ቲ መደብ፡ 
ንነፍሲ-ወከፍ ንኡስ ዞባ ኣብ መስርዓ 
ኣእትዮም ንምብጋስ ድሉዋት ኮይኖም። 
ሽዑ፡ ምርኢት ካርኒቫል፡ ጸሓፊ ህግደፍ ኣቶ 
ኣልኣሚን መሓመድ ስዒድ፡ ሚኒስተር 
ጥዕና ኣምና ኑርሕሴን፡ ኣመሓዳሪ ዞባ 
ደቡብ ኣቶ ኤፍሬም ገብረክርስቶስ፡ 
ኣዛዚ ማእከላይ እዚ ሜጀር ጀነራል ሃይለ 
ሳሙኤልን ካልኦት ሰበ-ስልጣን መንግስትን 
ኣብ ዝተረኽቡሉ ኣጋጣሚ፡ ኣቶ ኣልኣሚን 
መሓመድ ስዒድ ንመጋረጃ ካርኒቫል 
ሪበን ብምብታኽ ከፊቱዎ። 
እቲ ክልተ ሞተር ሳይክል ብዝሓዙ 

ፖሊስ ትራፊክን ባንድ ምረሻ’ቲ ዞባን 
ዝተመርሐ ካርኒቫል፣ ካብ ከባቢ መደበር 
ታዕሊም ፖሊስ ኤርትራ ተበጊሱ ኣብ 
ዓቐብ ፓርክ ሆቴል ዘዕርፍ ኮይኑ፣ 
ሳናዱቕ ቦምባታትን ስንቂ ተጋደልትን 
ዝጸዓኑ ኣግማል ምስ ገባሮን ተጋደልትን፣ 
ሂወት ገድሊ ዘንጸባርቕ ትሕዝቶ ዝነበራ 
መኪና፣ ተወዳደርቲ ካርኒቫል ንኡሳን 
ዞባታት፣ ነንማሕበራዊ ቦታኡ ዝውክል 
ናይ ህዝቢ ብሎካት፣ ምምሕዳር ከባቢታት 
ከተማ ደቀምሓረ፣ ትካላት ከተማ 
ደቀምሓረን መንደፈራን፡ መንግስታዊ 
ጋራጃትን ውልቀ ትካላትን ብዘጣምር 46 
ብሎካት ምርኢት ከም ዘጠቓልል ኮይኑ’ዩ 
ተወዲቡ።
ኣብዚ ውድድር እዚ 12 ንኡሳን 

ዞባታት ኣብ ነንሓድሕደን ዝወዳደራ 
ክኾና ከለዋ፡ እቲ ካልእ 34 ብሎካት ድማ 
ኣብ ንሓድሕዱ ዝወዳደር ምርኢት እዩ 
ኣቕሪቡ። በዚ መሰረት ከኣ፡ ዳያኑ ብዝህቡዎ 
ውሳኔ ካብ ክልቲኡ ጉጅለ ቀዳመይቲ፡ 
ካልኣይትን ሳልሰይትን ተለልየን ብዞባ 
ደቡብ ዝተዳለወለን ሽልማት ክዓትራ 
ምዃነን ካብ ኣወሃሃዲ ሽማግለ በዓላት ዞባ 

ደቡብ ዝተረኽበ ሓበሬታ ይገልጽ።
ድሓርሲ ሕብሪ ካርኒቫል ብሓንሳእ 

ተፊኡ። ድምጽን ሕብርን ናይ ሓባር 
ቋንቋ ብምፍጣር ንኹለንትና’ቲ ከባቢ 
ኣዊዶሞ። እቲ ኣብ ባህሊ፡ ታሪኽን 
ጽባቐን ተመርኲሱ ክካየድ ዝተደልየ 
ካርኒቫል ዞባ ደቡብ ኩለንትናዊ ጽባቔኡ 
ንምርኣይ ከበሮን ትልሂትን፡ ቅርጻን 
ቅብኣን፡ ድምጽን ሕብርን፡ ኮታ ኩሉ’ቲ 
ናይ ኣዋርሕ ምድላው ዝሓለፎ ስራሕ፡ 
ክሸፋፈን ከምዘይጸንሐ ንዓይኒ ተዓዘብቲ 
ንምስሓብ ኣብ ቅሉዕ ጎደና ፈሲሱ።
ኣብቲ ጽፉፍ ኣወዳድባ ኮሚተ 

ዝተራእዮ መደብ ካርኒቫል፡ ሓደ ካብቲ 
ሓደ ዘይሰናነፍ ምርኢት’ዩ ቀሪቡ። 
መን ካብ መን ከም እትበልጽ፡ ንዳያኑ 
ይኽፍኣዮም ዘብል’ዩ። ምኽንያቱ፡ ንኡሳን 
ዞባታት ንባህላዊን ታሪኻውን ገጻተን ስነ-
ጥበባዊ ኩሕልታት ደሚረን እየን ናብ 
ህዝቢ ኣቕሪበንኦ። ህዝቢ ኸኣ ዓሊሉለንን 
ኣጣቒዑለንን። ብሓቂ ኸኣ መሳጢ 
ምርኢት ካርኒቫል ቀሪቡ።
ካብዚ ቀጺሉ፡ ሚኒተር ሚኒስትሪ 

ዞባዊ ምምሕዳራት ኣቶ ወልደሚካኤል 
ኣብርሃ፡ ሚኒስተር ጽዓትን ማዕድንን 
ጀነራል ስብሓት ኤፍሬም፡ ብርጌደር 
ጀነራል ኣብርሃ ካሳን ካልኦት ሰበ ስልጣን 
መንግስትን ዝተሳተፉዎ ወግዓዊ ጽምብል 
ካብ ሰዓት 04፡00 ክሳዕ ሰዓት 06፡30 
ተኻይዱ። 
ወግዓዊ ጽምብል ብዝክረ ሰማእታት 

ድሕሪ ምኽፋቱ፡ ኣቦ መንበር ሽማግለ 
በዓላት ዞባ ደቡብ ኣቶ ኣብርሃም ዮውሃንስ 
ነቲ በዓል ኣመልኪቱ ኣብ ዘስምዖ ቃል፡ 
“ኣብ ውሽጥን ወጻእን ንዝርከብ ህዝብን 
ሓይልታት ምክልኻልን ብስም ሽማግለ 
በዓላት ዞባ ደቡብ ዮሃና እንቋዕ ናብዚ 
ክቡር በዓል ኣብጽሓና ድሕሪ ምባል፣ 
ሽማግለ በዓላት ዞባ ደቡብ፡ ነዚ ክቡር በዓል 
ንምድማቕ፡ ኣብ ከቢድ ኣእምሮኣውን 
ጉልበታዊን ዕዮ ተጸሚዱ ድሕሪ ምጽናሕ፡ 
ምድላው ዛዚሙ፡ ውዕዉዕ በዓል ንምክያድ 
ኣብ ወግዓዊ ጽምብል በዓል ናጽነት 
ምብጽሑ፡ ከተማታት፡ ተዃሓሒለን፡ ነቲ 
ብኸቢድ ዋጋ ዝተረኽበ ሃገራዊ ናጽነት 
ኣብ ምብዓል ከምዝርከባ፡ ልዕሊ ኹሉ 
ድማ ብደረጃ ዓድታትን ምምሕዳር 
ከባቢታትን ዝካየድ ኮማዊ ዳሳት፡ ብዝለዓለ 
ሃገራዊ ወንን ህዝባዊ ሱታፌን ንኽበዓል 
ዝለዓለ ምሽብሻብ ክግበረሉ ምጽንሑ 
ሓቢሩ።

ኣብ መወዳእታ ኣቶ ኣብርሃም፡ “ንርዝነት 
ናይቲ በዓል ዝገልጹን ዘጕልሑን መደባት፡ 
ሽግ ናጽነት፡ መደብ ተዓወት፡ ኩርናዕ 
ቈልዑ፡ ዑደት ናብ ዕርድታት ጅግንነት፡ 
መደባት ምህዞን ሰንዓን፡ ያታዊን ዘመናዊን 
ሙዚቃዊ ኮንሰርት፡ ምርኢት ካርኒቫል፡ 
ስእላዊ ምርኢት ጎደና፡ ምርኢት ተመሃሮ፡ 
ድራማ፡ ሙዚቃን ትልሂትን፡ ካብ ወርሒ 
ለካቲት ጀሚሩ ክሳብ’ዚ ዕለት’ዚ ክነካይድ 
ከለና፡ መደባት ኮማዊ ዳሳት፡ ስፖርታዊ 
ውድድራትን ሲምፖዝየምን ከኣ፡ ኣብ 
ዝቕጽል ኣዋርሕ ሓደ ድሕሪ ሓደ 
ክካየዱ እዮም” ድሕሪ ምባል፡ ንኹሎም 
ነቲ በዓል ኣብ ምምዕራግ ዝሰርሑ ኣካላት 
መንግስቲ፡ ግንባር፡ ማሕበራት፡ ተመሃሮ፡ ስነ-
ጥበባዊያንን ውልቀ ሰባትን ኣመስጊኑ።

ኣመሓዳሪ ዞባ ደቡብ ኣቶ ኤፍሬም 
ገብረክርስቶስ ብግዲኡ፡ “ኣብዚ ዘለናዮ 
ቦታ፡ ልክዕ ቅድሚ ርብዒ ዘመን 
ዛዛሚ ኲናት ተኻይዱ፡ ጸላእትና ኸኣ 
ብምዕራብ ዓሪቦም” ድሕሪ ምባል፡ ንዓና 

ንኤርትራዊያን፡ 25 ዓመታት፡ ቁጽሪ 
ጥራሕ ዘይኮነ፡ ብደቓይቕ እውን ዝልካዕ 
ናይ መኸተን ልምዓትን ዓመታት ምዃኑ 
ሓቢሩ።
ቀጺሉ ኣቶ ኤፍሬም፡ እዚ ዘለናዮ 

እዋን፡ ኣብ ውሽጢ’ዘን ዝሓለፋ 25 
ዓመታት እንታይ ሰሪሕና እንታይከ 
ተሪፉና ንግምግመሉ እዋን ምዃኑ ድሕሪ 
ምግላጽ፡ ንኹሎም ነቲ በዓል ክዉን 
ንምግባር ለይትን መዓልትን ዝሰርሑ 
ኮሚተታትን ኣወሃሃድትን፡ ከምኡ’ውን 
ኩሎም ኣካላት ጸጥታ፡ ህዝቢ ዞባ ደቡብን 
ዕዱማት ኣጋይሽን ኣመስጊኑ።
ብድሕር’ዚ፡ ናይ ትግርኛ፡ ሳሆን ትግረን 

ሓደስቲ ደርፍታት፡ ኣብ ንኡሳን ዞባታት 
ደቀምሓረን ሰገነይቲን ብ120 መንእሰያት 
ዝተዳለወ ትልሂት፡ ብጉጅለ ድራማ 
ዞባ ደቡብ ዝተዓየየት ሕጹይ ዘርእስታ 
ድራማ፡ ብ500 ተመሃሮ ዝተሰርሐ 
ምርኢት ክላስተኒክስ፡ ከምኡ’ውን፡ ክዳን 
ቈርበት ለቢሶም፡ ያታዊ መሳርሒታት 

ሙዚቃ ብዝዓጠቑ መንእሰያት ንምርኢት 
ዝቐረበ ጣዕመ ዜማ ብዓይነቱ ፍሉይን 
ንተዓዘብቲ ዝመሰጠን ነይሩ። ብኸም’ዚ 
ኸኣ፡ እቲ ብኣጋጣሚ መጥቃዕቲ ዛዛሚ 
ኲናት ግንባር ደቀምሓረ ዓመት መጸ 
ዕለት 22 ግንቦት ዝበዓል ወግዓዊ ጽምብል 
ዞባ ደቡብ ተዛዚሙ።
ብዘይካ’ዚ፡ እታ ኣብ መላእ ሃገር ዝዞረት 

ሽግ ናጽነት፡ ኣብ ዞባ ደቡብ፡ ኣብ መንጎ 
እተን ትዓርፈለን ከተማታትን ዓድታትን 
ዝካየድ ንጥፈታት፡ ብውድድራዊ መልክዕ 
ዝተታሕዘ መደብ ኮይኑ፡ ተለልየን ዘለዋ 
ዕዉታት ሽግ ናጽነት ዝግብአን ሽልማት 
ክሽለማ እየን። መደብ ተዓወት ሓደ 
ካብቶም ዝተዛዘሙ መደባት እዮቤልዩ 
ኮይኑ ኣሎ፡፡ ኩርናዕ ቈልዑ፡ ኣብ ከተማ 
ሰገነይቲ ብደረጃ ዞባ ክካየድ ከሎ፡ ካልኦት 
ንኡሳን ዞባታት ከኣ ብደረጃ ንኡስ ዞባአን 
ከምዘካይድኦ ተፈሊጡ። ዑደት ናብ 
ዕርድታት ጅግንነት ኣብ ትሕቲ ዝብል 
መደብ፡ ንኡሳን ዞባታት ኣብ ከባቢአን ናብ 

ዝርከብ ዕርድታት ጅግንነት ብምብጻሕ 
መብጽዓአን ኣሐዲሰን። መደባት ምህዞን 
ሰንዓን፡ ናይ ዓበይትን ንኣሽቱን ተባሂሉ 
ኣብ ክልተ ተኸፊሉ ዝቐረበ ክኸውን ከሎ፡ 
ብደረጃ ዞባ ድማ ኣብ ከተማ መንደፈራ 
ተኻይዱ። ከም ውጽኢቱ ኸኣ፡ ኣብ መጻኢ 
ዓቢ ተስፋ ዘለዎም መሃዝትን ሰናዕትን 
ዝተራእዩሉ ኣደናቒ ኣጋጣሚ ኮይኑ 
ተመዝጊቡ ይርከብ። ብዘይካ’ዚ፡ ያታዊን 
ዘመናዊን ሙዚቃዊ ኮንሰርት፡ ብዓይነቱ 
ሓድሽ ኮይኑ፡ ኣብ ሜዳ ወግዓዊ ጽምብል 
ከምኡ’ውን ንህዝቢ ከተማ ደቀምሓረ 
ኣብ ክፉት መድረኽ መሳጢ ምርኢት 
ኣቕሪቡ። መደብ ስእላዊ ምርኢት ጎደና፡ 
ብመገዲ ፕሮጀክተራት ብዝፍኖ ናይ 
ደረቕን ተንቀሳቃስን ስእልታት ምርኢት፡ 
ንህዝቢ ከተማ ደቀምሓረን መንደፈራን 
ኣብ መናድቕ ህንጻታተን ከምዝቐርብ 
ተገይሩ። ምርኢት ተማሃሮ፡ ድራማ፡ 
ሙዚቃን ትልሂትን ድማ ኣብ ወግዓዊ 
ጽምብል ከም ዝቐርቡ ተገይሮም። 

ዞባ ደቡብ ኣብ ጽምብል ብሩራዊ እዮቤልዩ ጊደወን ዮውሃንስ

ሱሌማን ኣሕመድ

ሕቶታት ብዛዕባ ምስጢራት 
ኣካላትኩም

ብዛዕባ ኣካላትና ዘለና ኣፍልጦ 
ክሳብ ክንደይ ኢዩ? በሉ ኣፍልጦኹም 
ክትግምግሙ ነዞም ሕቶታት በቲ ዝህቡና 
ሓበሬታ መሰረት ክንምልሶም ንፈትን። 
ሰናይ ጉዕዞ!
1.  ኣብ ኣካላትና ዘለዉ ሰራውር 

ደምና ነንሕድሕዶም ምስ እነላግቦም 
ክንደይ ርሕቀት ምሸፈኑ ይመስለኩም?
=> መልስኹም 80 ማይልስ (128 

ኪሎ ሜትር) እንተኾይኑ ናብ ሕቶ 
ቁጽሪ 23 ስገሩ፡
=> መልስኹም 60,000 ማይልስ 

(96,560 ኪሎ ሜትር) እንተኾይኑ ድማ 
ናብ ቁጽሪ 15 ኣምርሑ።
2. ጽፍሪ ማእከሊቶ ኣጻብዕትና ልዕሊ 

ማንም ካልእ ኣጻብዕትና ቀልጢፉ’ዩ 
ዝበቊል። እዚ ማለት፡ ዝነውሐ ኣጻብዕትና 
ቀልጢፉ፡ ዝሓጸረ ኣጻብዕትና ድማ ዘገም 
እናበለ’ዩ ጽፍሪ ዘብቊል። ስለዚ፡ ጽፍሪ 
ናይ’ታ ዝነውሐት (ማለት ማእከሊቶ) 
ኣጻብዕትና ኣብ ዓመት ብገምጋም ሓደን 
ፈረቓን ኢንች ይበቊል። ክንዝንግዖ 
ዘይብልና ኣጻብዕትና እናሻዕ ምስ 
እንቖርጾ ናይ ምብቋል ተኽእሎኡ ብ20 
ሚእታዊት ዝዛየደ ይኸውን። ሕጂ ናብ 
ሕቶ ቁጽሪ 7 ስገሩ!
3. ደቂ ሰባት ‘ሳጹን ድምጺ’ ኣካላቶም 

ከየነዝነዙ (viberating) ክዛረቡ ይኽእሉ 
ኢዮም።
=> ሓቂ እንተኢልኩም ናብ ቊጽሪ 

25፡
=> ሓሶት እንተኢልኩም ድማ ቊጽሪ 

14 ተመልከቱ። 

4. ጌጋ! ቅርኒብ ዓይኒ ከምኡ’ውን 
ጸጒሪ ሸፋሽፍቲ ዓይኒ ከይረገፈ ዝጸንሓሉ 
ኣዋርሕ ሓጺር ኢዩ። ናብ ቁጽሪ 9 
ስገሩ!
5. ብለይቲ ኣብ ተለቪዥን ዘፍርሕ 

ፊልም ትምልከቱ ኣለኹም ንበል። 
ሃንደበት ኣብ ደገ ዝኾነ ናይ ምትህርራም 
ዘመልክት ድምጺ ሰሚዕኩም። ኣብ 
ደገ ምስ መንደቕ ተጋጭያ ዝወደቐት 
ዑፍ ግን ከኣ ትንፋሳ ዝሓለፈት ምስ 
ተመልከትኩም ዝጸንሐ ፍርሕኹም 
ክቕንጠጥ ይረአ፡ ብኸመይ?
=> ንስኹም ብብልሕን ግዝፊ ኣካላትን 

ካብታ ዑፍ ዝዛየድኩም ስለ ዝኾንኩም። 
ናብ ቊጽሪ 30፡ 
=> “ኣብ ኣካላትኩም ዘሎ ሻምብቆታት 

ደም ስለ ዝተጨበጠ ኢዩ” ዝብል መልሲ 
እንተሂብኩም ድማ ናብ ቊጽሪ 27 
ስገሩ።
6. ኣብ ሓደ መዓልቲ ክንደይ ዝኣክል 

ምራቕ ብገምጋም ኣካላትና የፍሪ?
=> ከባቢ ሓደ ኩባያ። ናብ ቁጽሪ 

28፡
=> ካብ ክልተ ‘ፒንትስ’ (1/8 ናይ 

ጋሎን ዝዓቐኑ መስፈር ፈሳሲ) ንላዕሊ። 
ናብ ቁጽሪ 20፡።
7. ሓናት ኣብ ኣካላትና ዋላ ሓንቲ 

ዝጥቀስ ጥቕሚ የብላን።
=> ሓቂ - ንኺድ ናብ ቁጽሪ 10፡ 
=> ሓሶት - ንኺድ ናብ ቁጽሪ 26። 
8. ጌጋ! ቁጽሪ 17 ፈትን?
9. ጽቡቕ ስራሕ! ሓንሳብ ዝበቖለ 

ጸጒሪ ርእስና ከይረገፈ ብገምጋም ካብ 
ክልተ ክሳብ ሸሞንተ ዓመት ክጸንሕ 
ይኽእል።
እዚ ድማ ምስ ቅርኒብ ወይ ሸፋሽፍቲ 

ዓይንና ክነጻጸር እንከሎ፡ ብዓሰርተ ዕጽፊ 
ከይረገፈ ነዊሕ ግዜ ይጸንሕ ማለት ኢዩ። 
ናብ ሕቶ ቁጽሪ 3 ተመለሱ።
10. ጌጋ! ንኺድ ናብ ቁጽሪ 7።
11. ንጠንቀቕ ካብ’ዚ ፈተና ከይንስጎግ። 

ብዝኾነ ደሓን ንቊጽሪ 24 ንመልከት።
12. ኩሉና ከም እንፈልጦ ኣብ 

ዝተፈላለየ ኣካላትና ዝርከብ ጸጒሪ 
በብእዋኑ ከም ዝረግፍን ብሓዲሽ ከም 
ዝትካእን ኢዩ። እንተኾነ፡ ካብዞም ዝስዕቡ 

ኣበየናይ ክፍሊ ኣካላትና ዝበቊል ጸጒሪ 
ኢዩ ንኽረግፍ ነዊሕ ግዜ ዝወስድ?
=> ኣብ ርእስና ዝርከብ ጸጒሪ 

እንተኾይኑ መልስኹም ናብ ቁጽሪ 9 
መርሹ፡
=> ኣብ ዓይንና ዝርከብ ጸጒሪ 

እንተኾይኑ ድማ፡ ቊጽሪ 4 ተመልከቱ።
13. ኣበየናይ ኣጻብዕቲ ኣእዳውና 

ዝርከብ ጽፍሪ’ዩ ቀልጢፉ ዝበቊል?
=> ኣብ ማእከሊቶ ኣጻብዕትና - ናብ 

ቊጽሪ 2፡
=> ኣብ ሕንጥል-ሕንጥሊቶ ኣጻብዕትና 

- ናብ ቊጽሪ 21።
14. ኖኖእ! ቁጽሪ 25 ተመልከቱ።
15. ቅኑዕ! ኣካላትና ብትሪሊዮን 

ብዝቚጸሩ ዋህዮታት ዝቖመ’ዩ። ነፍሲ-
ወከፎም ድማ ሻምብቆታት ደም ኣለዎም። 
ናብ ቁጽሪ 12 ተመለሱ።
16. ጥቕሚ ኣሰር ጻብዕትና፡-
=> ቀሊልን ዘተኣማምንን መለለዪና 

እንተኢልኩም ናብ ቁጽሪ 31 ኣምርሑ፡
=> ንነገራት ጨቢጥና/ ዓትዒትና 

ንምሓዝ ይሕግዘና እንተኢልኩም ድማ 
ናብ ቁጽሪ 19 ሕለፉ።
17. ትኽክል! ናይ ወዲ ሰብ ዓጽሚ 

ካብ ‘ካሻስትሩስ’ን እምነ-በረድን ዝሕይል 
ድልዳለ ኣለዎ። እዚ ክኸውን ዝኸኣለ፡ 
ኣዕጽምትና ብውህደት ካልሽዩም፡ 
ፎስፎረስን ኦክጅንን ዝተባህሉ ባእታታት 
ዝተሰርሐ ብምኻኑ፡ ከም ሓጺን ኣዝዩ 
ዝደልደለ ኢዩ። ናብ ቁጽሪ 13 ንመለስ።
18. ህርመት ልቢ ካብ ሓንጎልን 

ዓንዲ ሕቖን ብዝምንጩ ምልክታት’ዩ 
ዝምራሕ?
=> ሓቂ - ናብ ቁጽሪ 11
=> ሓሶት - ናብ ቁጽሪ 24
19. እወ ብርግጽ! ኣብ ግምቦን 

ኣጻብዕቲን ኣእዳውና ዘሎ ዝተጨማደደን 
ዝዓጠረን ምልክታት ነገራት ክንጭብጥ 
ከለና ካብ ፍሕፍሐ ከም ዝከላኸለልና ርዱእ 
ኢዩ። ኣብ ኣጻብዕትና ዝርከብ ብዓይንና 
ብቐሊሉ ክረኣየና ዘይክእል ሕንጣጣት 
ግና ኪንዮ’ዚ ዝተጠቕሰ ጥቕሚ’ዩ ዘለዎ። 
ናብ ቊጽሪ 18 ንመለስ።
20. ቅኑዕ! ሓያሎ ዝዓቐኑ ምራቕ ኢዩ 

ዘድልየና። ምኽንያቱ፡ ኣካላትና ብመንገዲ 
ምራቕ ሓያሎ ዕማም ስለ ዘካይድ። ብዘይ 
ምራቕ ብኽንደይ ጋዶ ኢና ክንዛረብን 
መግቢ ክንውሕጥን እንኽእል። ምራቕ 
መግቢ ብዝግባእ ክነሕቅቕ ይሕግዘና። 

ጅንጅብል፡ ጻዕዳ ሽጉርትን ለሚንን ጸረ 
ረኽሲ ዝከላኸል ባእታ ዘለዎም ኣትክልቲ 
ኮይኖም፡ ኣብ ምፍዋስ ዝተፈላለዩ 
ሕማማት ልዑል ግደ ከም ዝጻወቱ 
ጀርመናውያን ሓካይም ይዛረቡ። እዞም 
ኣትክልቲ፡ ብሰንኪ ‘ኬለስትሮል’ ኣብ 
ሻምብቆታት ደም ከጋጥም ዝኽእል ጽበት 
ኣብ ምፍዋስ ልዑል ጥቕሚ’ዩ ዘለዎም። 
ብተወሳኺ፡ ጅንጅብል፡ ጻዕዳ ሽጉርትን 
ለሚንን ንሕማም ጸላም ከብዲ፡ ኣዝማ፡ 
ቅርጥማት፡ ሰዓልን ምውናን ዘይንቡር 
ክብደትን ክፍውሱ ከም ዝኽእሉ እቶም 
ሓካይም ይገልጹ። 
ዘድሊ ዓቐን
+ 4 ዓካር ጻዕዳ ሽጉርቲ፡
+ 4 ለሚን፡
+ ካብ 3 ክሳብ 4 ሰንቲ ሜትር 

ንውሓት ዘለዎም 6 ሓባ ጅንጅብል፡
+ 2 ሊትሮ ጽሩይ ማይ።

ጥዕናዊ  ጥቕምታት  ጅንጅብል ፡  ጻዕዳ  
ሽጉርትን ለሚንን

ምድላው
- ነቲ ለሚን ብዝግባእ ሓጺብና 

ኣድቂቕና ንጨዶ፡
- ዝተቐርፈ ጻዕዳ ሽጉርቲን ጅንጅብልን 

ብዝግባእ ከም ዝሕጸብ ንገብር፡
- ኣብ መወዳእታ ኣብ’ቲ ዝተቐረበ ክልተ 

ሊትሮ ኣሊኽና ካብ 1፡30 ክሳብ 2፡00 
ሰዓት ከም ዝፈልሕ ይግበር። ብድሕሪ’ዚ 
ነቲ ዝፈልሐ ማይ ኣዝፊፍና ኣብ ጽሩይ 
መዐሸጊ ኣቐሚጥና ንመድሃኒት ነዳልዎ።
ኣጠቓቕማ
መዓልታዊ ቅድሚ ዝኾነ ዓይነት መግቢ 

ምውሳድና ካብቲ ዓሺግና ዘቐመጥናዮ 
ፈሳሲ ሓንቲ ፍንጃል ክንወስድ 
ይምረጽ። ከምዚ ምስ እንገብር፡ ነዞም 
ልዒሎም ዝተጠቕሱ ሕማማት ብቐሊሉ 
ክንፍውሶም ከም እንኽእል ይንገር።
ምንጪ፦ Health For all 

Germany

ኣብ ሓደ ቤት ማእሰርቲ ንሕልፈት ዝተፈርደ እሱር ብሕማም ሽኮር ይጥቃዕ’ሞ፡ 
ኣብቲ ፈለማ እግሩ ስለ ዝቖሰለ ናብ ሆስፒታል ብምኻድ ከም ዝቚረጽ ተገይሩ። 
ድሕሪ ገለ ኣዋርሕ እታ ካልአይቲ እግሩ’ውን ብተመስሳሊ ኣገባብ ተቖሪጹ ናብ’ቲ 
ቤት ማእሰርቲ ይምለስ። እቲ ሕማም መመሊሱ ክብርትዖ ስለ ዝጀመረ፡ ድሕሪ 
ገለ ኣዋርሕ’ውን የማነይቲ ኢዱ ተቖሪጹ ናብቲ ቤት ማእሰርቲ ክምለስ ዘስተብሃለ 
ዋርዲያ፡ “ስማዕ እስከ ንስኻ! በብቕሩብ ዶ ካብዚ ቤት ማእሰርቲ ተምልጥ ኣለኻ?” 
ክብል ሓተቶ።

ንፍሽኽታ

ነብስኹም ፈትሹ?
ኣብዛ ስእሊ ክንደይ ሄክሳጎን (በዓል 

ሽዱሽተ ጎኒ) ቅርጺ ኣለዉ?

ከምኡ’ውን ኣብ ኣካላትና ዝፍጠር 
መጉዳእቲ ኣብ ምፍዋስ ልዑል ግደ 
ኢዩ ዘለዎ። ስለዚ ኢዩ ድማ ንመልሓስና 
ከይፈለጥና ምስ እንነኽሳ ቀልጢፋ 
ብምሕዋይ ዝነበረና ቃንዛ ዝግ ክብለና 
ዝርአ። ንኺድ ናብ ቁጽሪ 13።
21. መልስኹም ጌጋ ኣሎ። ኣብ 

ዝነኣሰት ኣጻብዕትና ጽፍሪ ደንጉዩ ኢዩ 
ዝበቊል። ናብ ቁጽሪ 2 ንመለስ።
22. ኣየናይ ኢዩ ዝተረረ?
=> ዓጽሚ ወዲ ሰብ - ናብ ቁጽሪ 17፡
=> ‘ካሻስትሩስ’ - ናብ ቁጽሪ 8፡
=> እምነ-በረድ - ናብ ቁጽሪ 29።
23. ተጋጊኹም ኣለኹም። ናብ ቁጽሪ 

1 ተመለሱ።
24. ዘገርም ግን ከኣ ሓቂ - ልብና ብዘይ 

ዝኾነ ካልእ ደገፍ ብገዛእ ርእሳ’ያ ህርመት 
ትፈጥር። ካብ ኣካላትና ብመጥባሕቲ 
ዋላ እንተተፈልያ ልቢ ንዝተወሰነ ግዜ 
ህርመታ ይቕጽል ኢዩ። ሕጂ ናብ ቁጽሪ 
5 ንኺድ።
25. እወ፡ ሳጹን ድምጽና ከይተነዝነዘ 

ብዙሕ ግዜ ክንዛረብ ንኽእል ኢና። እዚ 
ሕሹኽሹኽታ (ዊስፐሪንግ) ይበሃል። 
ኣፍና፡ ኣስናንና፡ መልሓስናን ከንፈርናን 
ተወሃሂዶም፡ ካብ ሻምብቆ ንፋስ ብዝወጸ 
እስትንፋስ ተጠቂሞም’ዮም ቃላት 
ዝሰርሑ። ናብ ቊጽሪ 7 ንንጠር።
26. ሓናት ንኣካላትና ካብ ረኽሲ 

ይከላኸለሉ። (ሓደ ሓደ ግዜ ግና ንባዕላ 
ብቐጻሊ ክትረክስ ስለ እትርአ ብመጥባሕቲ 
ከም እትእለ ይግበር ኢዩ።) ናብ ቁጽሪ 18 
ነምርሕ።
27. ኣብ እዋን ፍርሒ ሻምብቆታት 

ደም ክጸቡ ንቡር ኢዩ። እቲ ዘሰንብድ 
ነገር ቀሊል ኮይኑ ስለ ዝረኸብካዮ ግና 
ኣይኮነን። ናብ ቁጽሪ 5 ከም እንደገና 
ንመለስ።
28. ሓቂ እንተኾይኑ፡ ኩሉ ግዜ ዝደረቐ 

ክፍሊ ኣፍ ምሃለወና ነይሩ ማለት ኢዪ። 
ንኺድ ናብ ቊጽሪ 6። 
29. ጌጋ! ቁጽሪ 17 ተመልከት።
30. እቲ ዘሰንብደና ነገር ካብቲ ክንሓስቦ 

ዝጸናሕና ዝተሓተ ኮይኑ እንተረኺብናዮ፡ 
ኣብ ከብድና ኣትዩ ዝጸንሐ ራዕዲ ብኡ 
ንብኡ ክጠፍእ ንቡር’ዩ። እዚ ድማ ዓቕምኻ 
ምስቲ ዘፍረሓካ ነገር ብምምዝዛን ዝልካዕ 
ይኸውን። ናብ ቊጽሪ 6 ንመለስ።
31. ኣሰር ኣጻብዕቲ ካብ ጥንቲ 

ኣትሒዙ እቲ ብሉጽ መለለዪ ነፍሲ-ወከፍ 
ሰብ ኮይኑ ኢዩ ከገልግል ጸኒሑ።
32 እንቋዕ ሓጎሰካ! ፈተና ሓሊፍካ 

ኣለኻ። በሉ በዛ ናይ ቶማስ ኤዲሰን 
ጥቕሲ ክንዛዝም፡ “እቲ ዝለዓለ ጥቕሚ 
ኣካላትና፡ በቲ ኾይኑ በቲ ንሓንጎልና 
ምስካም ኢዩ።”
ምንጪ፦ Readers Digest
 

መልሲ ዝሓለፈ ግድል

ነጃት ኣድም

ኣብ ገለ እዋን ንእንደልዮ ነገራዊ 
ትሕዝቶ ምርካቡ ንስእን’ሞ፡ ኣብ 
ህይወትና ዓቢ ነገር ዝጠፋኣና ኮይኑ ስለ 
ዝስማዓና፡ ናጽነትና ግፍፍ ኢሉ ሰላምና 
ብምዝራግ፡ ጽባቐ ህይወት ካብ ከባቢና 
ኣሳጒግና ኣብ ተስፋ ምቑራጽ ንበጽሕ። 
ምኽንያቱ፡ ካብ ደገ እንምእርሮ ነገራዊ 
ትሕዝቶታት ጥራይ ንውሽጥና ዘዕግቦ 
ኮይኑ ስለ ዝስማዓና። ድሕሪ ግዜ ግን፡ 
ምስ ተመኵሮ  ውሽጣዊ ትሕዝቶ ምዃኑ 
ንደጋዊ ትሕዝቶ ዘመሓድሮ ንፈልጥ’ሞ፡ 
ካብ ንደገ ንውሽጥና ዛዚና ብምስራሕ፡ 
ውሽጣዊ ሰላምና ብምውሓስ፡ ናጽነትና 
ወትሩ ህያው ኮይኑ ከም ዝነብር ንገብሮ።
ሓንቲ ነዚ ገዚፍ ሓሳብ እትውክል፡ 

ወትሩ ዘኮማስዓ ዘንበብክዋ ዛንታ ኣላ። 
ቀደም ዘመን’ዩ ሓደ ንጉስ ናይ ሓንቲ ዓዲ፡ 
ንውሽጣዊ ትሕዝቶ ስነ-ጥበበኛታት’ታ 
ዓዲ ዝፈታተን ዕዮ ገዛ ይህቦም። እቲ 
ሕቶ “ሓቀኛ ትርጉም ሰላም” ግለጽ’ዩ 
ዝብል ነይሩ። እቲ ሓሳብ፡ ብብዝሒ 
ቃላት ወይ መደረታት ዘይኮነ፡ ኣብ ሓንቲ 
ትርብዒት ወረቐት ብዝቕባእ ቅብኣ ነበረ። 
ንመግለጺኦም ብዝደለዩዎ መንገዲ ከቕርቡ 
ምሉእ ናጽነት ብምሃብ ከኣ፡ ብሉጽ ቅብኣ 
ንዘበርከተ፡ ብሉጽ ሽልማት ክወሃብ ምዃኑ 
ተሓበረ።
ቀባእቲ ድሕሪ ብዙሕ ምሕሳብን ጻዕርን፡ 

ከዐውተና ይኽእል’ዩ ዝበሉዎ ስራሓቶም 
ዛዚሞም፡  ኣሳእሎም ሒዞም ኣብ ቦታ 
ቆጸራ ተረኽቡ። ቅብኣታቶም ኣብ ጎደና 
ተዘርጊሑ ከኣ ንህዝቢ ክፉት ኮነ። ንጉስ ነቲ 
ብህቡባት ስነ-ጥበበኛታት’ታ ዓዲ ዝተቐብአ 
ቅብኣታት ክዕዘብ ጀመረ። ንነፍሲ ወከፍ 
ሓሳባት’ቲ ቅብኣታት ብመግለጺ ዋናታቱ 
እናተሓገዘ ብጥንቃቐ ተዓዘቦ።
እቲ ብሕብርታት ዝወቀበ ቅብኣታት 

ሓሳባቱ ብዙሕ ነበረ። ዳርጋ ኩሎም ንሰላም 
ይገልጹ’ዮም ዝበልዎም፡ ከም ህዱእ ባሕሪ፡ 
ጸዓዱ ኣዕዋፍ ዝዝምብያሉ ብሩህ ሰማይ፡ 
ብዕምባታትን ቀጠልያ ኣቑጽልትን ዝተሸፈነ 
ንምርኣዩ ደስ ዝብል ቅርጺ መሬት፡ ሰማይ 

ጠቀስ ህንጻታትን ኣብ ማይ ዝንጸባረቑ 
ጽላሎት ነዋሕቲ ኣግራብን ህንጻታትን… 
ወዘተ ተጠቒሞም ነበሩ። ትሕዝቶታቶም 
ብሓቂ ካብ ሓድሕድ ዘይበላለጽ ድንቂ 
ነበረ። ካብ ሓንቲ ናብቲ ካልእ እናክሳገር 
ከኣ፡ በቲ መግለጺታት እናተመሰጠ ይሕጎስ 
ነበረ።
ኣብ መንጎ ግን፡ ካብተን ንነዊሕ 

ግዜ ዝዕዘበን ዝነበረ ቅብኣታት፡ ሓንቲ 
ብትሕዝቶኣን ሕብርታታን ኣዝያ 
ዝተፈልየት ቅብኣ ጸንሓቶ። ስምዒቱ  
ድማንእለት ተቐየረ። ደው ኢሉ ድማ 
ኣትኲሩ ጠመታ። እታ ቅብኣ ከምተን 
ካልኦት ንብሩህ ሰማይ ዝገልጽ ሰማያዊ 
ሕብሪ ዘይኮነ፡ ድብን ዝበለ ሕብሪ ዘለዎ 
ዝሓረቐ ሰማይ ነበራ። ኣብ ትሕቲ’ቲ 
ሕሩቕ ሰማይ ከኣ፡ ኣብቲ ውሑድ 
ኣቑጽልቲ ዝነበሮ ኣኻውሕ ብናህሪ እናፈሰሰ 
ንታሕቲ ዝንቆት መንጫዕጫዕታ ዋሕዚ 
ማይ ይረአ። ብሓፈሻ እታ ቅብኣ ንሰላም 
ይገልጽ’ዩ ኢልካ ዘይትሓስቦ ትሕዝቶታት 
ነበራ።
ሸለል ኢሉ ክሓልፋ ግን ኣይደለየን። 

ንምንታይ ከምኡ ስኢሉ’ውን ንዋናኣ 
ክሓትት ኣይመረጸን። ፍልይቲ ብምዃና 
ንዝተሓብአ ምስጢራ ተመራሚሩ 
ክረኽቦ’ዩ ወሲኑ። ኣተኲሩ ካብ ምዕዛብ 
ድማ ኣየዕረፈን። ድሕሪ ነዊሕ ትዕዝብቲ 
ከኣ፡ ቅድሚኡ ዘየስተውዓለሉ ነገር ክርኢ 
ከኣለ። ብውሽጢ’ቲ ብናህሪ ዝፈስስ 
መንጫዕጫዕታ ማይ፡ ብሃሳስ ዝረአ ነቓዓት 
ኣኻውሕ፡ ሓንቲ ብዝተፈላለየ ድምጽታት 
ከባቢኣ ከይተረበሸት፡ ንደቃ እናዓንገለት 
እትረአ፡ ብውሽጣዊ ሰላማ እትነብር 
ሰላማዊት ርግቢት ነበረት።
ትሕዝቶ እዛ ቅብኣ፡ ነቲ ንጉስ፡ ነቲ 

ኩሉ ኣድኒቑ ዘይጸገቦም ሓሳባት’ቲ 
ቅድሚኣ ዝተዓዘቦም ቅብኣታት ፍጹም 
ደምሰሰቶም። “ለካ ሰላም’ሲ ኩሉ እትደልዮ 
ነገር እናረኸብካን ከም እትደልዮን 
እትሓልሞን ኴንካ ምንባር ኣይኮነን” ድማ 
በለ ብውሽጡ። ጸኒሑ ከኣ፡ “ለካ እቲ 

ሓቀኛ ሰላምሲ፡ ኣብ ከባቢኻ ብዝርከቡ 
ነገራውያን ሃብትን ጽባቐን ኣይኮነን 
ዝምዘን” ብምድጋም ኣድመጸ። ብርግጽ፡ 
ሰላም ማለት ከባቢኻ እናተረበሸ፡ ንሽግራት 
እናበዳህካን እናጸዓርካን፡ ብውሽጣዊ ሰላምካ 
ክትነብር ምኽእል ምዃኑ፡ እታ ንደቃ 
ሓቀኛ ትርጉም ሰላም እናኣስተምሃረት 
ዝተቐብአት ለዋህ ርግቢት መሃረቶ። እታ 
ዝበለጸት ቅብኣ ተባሂላ ከኣ ዝግባኣ ግንዖ 
ሽልማት ዓተረት።
ህዝቢ ኤርትራ’ምበኣር ንርብዒ ዘመን 

ዲፕሎማሲያዊ ቃልሲ ኣካዪዱ፡ ሃገራውነት 
ዘለዓዓለን ዘሰወደን፡ ካልእ ርብዒ ዘመን 
ብረታዊ ቃልሲ ደሚሩ ናጽነት ዝተጎናጸፈ፡ 
ናጽነቱ ጨቢጡ’ውን፡ ኣብ መኸተን 
ልምዓትን ንርብዒ ዘመን ክዓዪ ጸኒሑ 
ብሩራዊ እዮቤልዩ ክጽምብል ምብቅዑ 
ዝግረም ማሕበረሰብ ዓለም እንተሎ፡ ነዛ 
ዛንታ ክጸውዮም እደሊ። እወ፡ ህዝቢ 
ኤርትራ፡ ልክዕ ከምታ ርህርህቲ ርግቢት፡ 
ውሽጣዊ ሰላም ናጽነት ዝገዝእ ምዃኑ 
ብስጋን መንፈስን እናኣስተምሃረት 
ሓብሒባ እተዕብዮም፡ ሓበን ሃገር ዝኾነት 
ኤርትራዊት ኣደ እተፍርዮም ህዝቢ 
ምዃኖም ከኣ ምፈለጡ።
ትርጉም ናጽነት፡ ልዕሊ ህዝቢ ኤርትራ 

ዝፈልጥ የለን እንተተባህለ ምግናን ኣይኮነን። 
ሓቅነቱ ክቡር ዋጋ ስለ ዝተኸፍለ ጥራይ 
ዘይኮነ፡ ኣብ ውሽጣዊ ሰላሙ እናሓምበሰ፡ 
ዘይስገር እናሰገረ ስለ ዝተጓዕዘ ብምዃኑ 
እውን’ዩ እቲ ፍሉይነት ምስጢሩ። 
ውሽጣዊ ሰላም ዘይብሉ ሰብ፡ መዓስ ናብ 
ሓዊ እናዓለለ ይጠንን ኮይኑ፣ ውሽጣዊ 
ሰላም ዘይብሉ፡ ብባዶ ኢዱ ኣብ ዘይከኣል 
መዓስ ይኣቱ ኮይኑ። ሳላ ውሽጣዊ ሰላም 
ግን፡ ጀጋኑ ብርሃን ንምምጣው እናተሓበኑ 
ናብ ሓዊ ጠኒኖም ከም ሽምዓ መኺኾም። 
ክሳዕ’ታ ናይ መጠረሽታ ንጣብ ደሞም 
ዓወት ንሓፋሽ እናበሉ ብፍሕሹው ገጽ፡ 
ህይወቶም ወፍዮምስ፡ ምስ ውሽጣዊ 
ሰላምና ክንነብር ኣብቂዖሙና።
ናጽነትና ኣብ ዝተጎናጸፍናሉ እዋን፡ 

ካብቲ ግዜ’ቲ ኣትሒዝና ሽግርን 
ኩርኳሕን ፈጺምና ዘይንርእዮ ምዃንና 
እንሓስብ ውሑዳት’ኳ እንተዘይነበርና፡ 
“ብወዝቢ ዘይተረኽበ ናጽነት ካብ ምርካቡ 
ምዕቃቡ ይብርትዕ” ንዝብል ድሒርና 
ሓቅነቱ ዘኮማሳዕናዮ ኣበሃህላ ግን፡ ኩሉ 
ዓይነት መስዋእቲ እናኸፈልና ብዙሕ 
ማሕለኻታትን ምጉብዕባዕን እናመከትና፡ 
ውራይ ልምዓትና ክንገብር ዘብቅዓና 
ምስጢር ሕጂ’ውን፡ ውሽጣዊ ሰላምና ጉዕዞ 
ህይወትና ንኽቕጽል ስለ ዘኽኣለና’ዩ። 

ብርግጽ ውሽጣዊ ሰላምና ነዚ ዓለም 
እትድነቐሉ ዘላ ክብሪን ፍሉይነት ናጽነትና፡ 
ህያው ኮይኑ ንኽነብር ኣብቂዑዎ’ዩ።
ውሽጣዊ ሰላም ንኽህልወና
ብርግጽ ከም ክልተ ገጽ ናይ ሓንቲ 

ሳንቲም፡ እንዕወተሎምን እንወድቀሎምን፡ 
እንሕጎሰሎምን እንሓርቀሎምን ግዜያት 
ኣለዉ። ሓደ ሓደ ግዜ ግን እዛ ዓለም 
“ዋላ ሓንቲ ትርጉም የብላን” እናበልና 
እንጠራጠረሎምን ተስፋ እንቘርጸሎምን 
ግዜያት ከጋጥሙና ይኽእሉ’ዮም። 
ብዝኾነ ኣብ ጉዕዞ ህይወት ዕንቅፋታትን 
ሽግራትን ብምህላዎም ከነመስግን’ዩ 
ዝግባኣና። ሽግራት መማህራንና ስለ 
ዝኾኑ። ክንኣልዮም ዘይንኽ እል ምዃኖም 
ኣሚንና ከኣ፡ ንህይወትና ከነጸብቓ 
ክንጽዕር’ዩ ዘለና። እዚ ድማ ውሽጣዊ 
ስምዒትና ብምቁጽጻርን ብውሽጣዊ 
ሰላምና ብምንባርን’ዩ ዝገሃድ።
ኣብ ውሽጣዊ ሰላምና ኣተኲርና 

ምጉዓዝ፡ እቲ ብቐዳምነት ሰሪዕና 
ክንሰርሕሉ ዝግባኣና ህጹጽ ጉዳይ ህይወት 
እዩ። ምኽንያቱ፡ እንተደኣ ካብ ሕመረት 
ውሽጥና ዝፍልፍል ምሉእ ውሽጣዊ ሰላም 
ሃልዩና ጥራይ’ዩ፡ ናብ ዘቕንእ ስምዒት 
ሓጎስን ምሉእነትን ክንበጽሕ ዘኽእለና።
ደረት-ኣልቦ ውሽጣዊ ሰላም ምውናን፡ 

ካብ ምቱኹታኽን ቁጽጽርን ወጻኢ 
ዓለም፡ ነጻ ኴንና ንገዛእ ህይወትና ባዕልና 
ከነማሓድራ ባይታ የጣጥሓልና። እቶም 
ኣብ ከባቢና ዝርከቡ ዘይምቹእነት፡ ስቓይን 
ጭንቀትን ዝኣመሰሉ ነገራት ድማ፡ ኣብ 
ልዕሌና ጽልዋ ኣይህልዎምን። ውሽጣዊ 
ሰላም፡ ነቶም ኣሉታውያን ስምዒታት 
ዝፈጥሩ ነገራት ኣህዲሙ፡ ነቶም ዕዙዛትን 
ሕጉሳትን ስምዒታት’ዩ ዘሰስን።
ሓቀኛ ውሽጣዊ ሰላም ንምምዕባል፡ 

ብቐዳምነት ንኹሎም ብፍላጥ ይኹን 
ብዘይፍላጥ ዘማዕበልናዮም፡ ሕሉፋት 
ኣሉታውያን ተሞኩሮታትና፡ ፍጻሜታትን 
ኣተሓሳስባታትን ክንፍውሶም ይግባኣና። 
ነዞም ኣሉታውያን ነገራትን እምነታትን 
ምስ በዳህና ኢና ከኣ ብሰላም፡ ፍቕርን 
ውህደትን ክንትክኦም እንኽእል። ከምኡ 
ንምግባር ምስ እንበቅዕ ከኣ፡ ብደስታን ፍሰሃን 
ብምስርሳር፡ ብወጻኢ ዓለም ዘይትድረኽን 
ዘይትዝወርን፡ ሓያልን ሓቀኛን ህይወት 
ንፈጥር። ውሽጣዊ ሰላምና ንምምዕባል 
ዝሕግዙና ሓሙሽተ መንገድታት እስከ 
ንርአ፡-
- ካብ ልቢ ዝተበገሰ ይቕረ ምባል 

ምዝውታር፡- ነቶም ኩሎም ኣብ ህይወትና 
ቃንዛ ዝፈጠሩን ዝሃሰዩናን ሰባት፡ ብዘይ 

ኣፈላላይ ካብ ልብና ይቕረ ንበለሎም። 
ልዕሊ ኩሉ ግን ንገዛእ ርእስና ይቕረ ምባል 
ልማድ ይሃልወና። ምንጻህን ብውሽጣዊ 
ሰላምና ምንባርን፡ ሕሉፍ ቃንዛ፡ ቅሬታን 
ገበንን ንኽንርስዕን ክንሓድግን እዮም 
ዝድርኹና።
- ንገዛእ ርእስና ከነፍቅርን ከነኽብርን 

ከምዘለና ንማሃር፡- ንገዛእ ርእስና ምፍቃርን 
ምኽባርን እቲ ብቐዳማይ ደረጃ ሰሪዕና 
ብህጹጽ ከነተግብሮ ዘለና ጉዳይ እዩ። ከምኡ 
ምስ እንገብር፡ ናብ መንገዲ ውሽጣዊ ሰላም 
ዝመርሓና ደርማስ ስጉምቲ ወሲድና ኣለና 
ማለት እዩ። ኩሉ ግዜ ከኣ፡ ብዛዕባ ገዛእ 
ርእስና እወታዊ ቃላት ጥራይ ክንጥቀም 
ይግባእ።
- ንኹሉ ነገር ብውልቅና ኣይንውሰዶ፡- 

ደረጃ ዓቐን ሓጐስናን ደስታናን፡ ኣብ ልዕሊ 
ህይወትና ንዝፍጸሙ ክስተታት ብኸመይ 
ንሓስበሎም፡ ንትርጉምን ነተግብርን’ዩ 
ዝምርኮስ። ኣክንዲ ንስምዒታትና ብደጋዊ 
ዓለም ክዝወር ነፍቅድ፡ ንኩነታት 
ኣተሓሳስባና ብዝግባእ ክንቃንዮ ንፈትን። 
እንተደኣ ብኣሉታዊ ኣተሓሳስባታት 
ተደሪኽና ንጓዓዝ ምህላውና ኣስተብሂልና 
ከኣ፡ ናብ ውሽጣዊ ሰላምና ብምጥሓል 
ሓይልና ነደልድል።
- ካብ ደጋዊ ዓለም ዝመጸና ጽቡቕ 

ነገራት ክንወስድን ክንቅበልን ቅሩባት 
ንኹን፡- ዋላ ንእሽቶ’ውን ትኹን፡ ካብ ደገ 
ዝመጸ ጽቡቕ ነገር ክንቋደስ ምኽኣል፡ 
ንዝሓለፉ ኣሳቐይቲ ህይወት ደምሲሶም፡ 
ውሽጣዊ ሰላምና ንኸነራጉድ እዮም 
ዝሕግዙና። ስለዝኾነ፡ ዋላ’ኳ ፍቕሪ ብምሃብ 
እትጥጥዕ እንተኾነት፡ ፍጹማት ክሳዕ 
ዘይኮንና ግን፡ ንምቕባል ድሕር ኣይንበል። 
እቲ እንቕበሎ ግን ብዋጋ ህይወትና 
ከይከውን ነስተውዕል። 
- ነቶም ጭንቀት ዝፈጥሩልና ኣመላት 

ንእለ፦ መቸም እቶም 90% ሰባት 
ዝጭነቐሎም ነገራት፡ ከም ዘይፍጸሙ እዮም 
ስነ-ፍልጠተኛታት ዝነግሩና። ስለዝኾነ፡ 
ኣቐዲምና ክፍጸሙ ዲዮም ኣይፍጸሙን 
ንዘይፈለጥናዮም ነገራት ክንጭነቕ 
ኣይግባእን። ጭንቀት ኣዕናዊ ህይወት 
እዩ። ስለዝኾነ፡ ኣክንድኡ ናብ ውሽጥና 
ብምንቋት ጥራይ ሰላምና ነስተማቕር።
እምበኣርከስ ኣብ መጠረሽታ፡ ካብ 

ከባቢና ዘሎ ጽባቐ ተናጢርና ናብ ማዕዶ 
እነቋምት ኴንና፡  ንውሽጥና ምንጻህን 
ውሽጣዊ ሰላምና ምምዕባልን የድልየና 
ኣሎ ማለት እዩ። ምኽንያቱ ውሽጣዊ 
ሰላምና ጥራይ’ዩ ብሰላምን ሕጉስ ህይወትን 
ከንብረና ዝኽእል።  

ንናጽነትና ህያው ዝገብሮ ውሽጣዊ ሰላምና  

- ኩሉ ግዜ ነጻ ሓሰብቲ ንኹን። ነቶም ብጸቢብ ክፈርዱና ዝፍትኑ ሰባት ብዙሕ 
ኣይነቕልበሎም።

― Sherry Argov

- ሕጂ፡ እቲ እንኮ እትውንንዮ ቦታ ውሽጥኺ ጥራይ እዩ። ስለዚ ነጻ ኩኒ።
― Flannery O’Connor

- ብኻብ ዝኾነ ሰብ ዝመጸኒ ነቐፌታን ምትሕብባልን፡ ካብ ዝደለኹዎ ኣይተርፍን 
እየ። ኣእምሮይ እንተደኣ ኣእሚነዮ ክገብሮ ዘይክእል ነገር የለን።

― Jane Austen

- ዝኾነ ሰብ ካብ ኣእምሮኡ ወጺኡ ክነብር ኣይክእልን እዩ። ኩሉ ሰብ፡ ናብዛ ዓለም 
ብዘይ መከላኸሊ ዋልታ እዩ መጺኡ። ኣእምሮ ግን እቲ ቀንዲ መለልዪ ወዲ ሰብ 
እዩ። እቲ መሰረታዊ ድሌት ፍጡራት ድማ ናጽነት እዩ።

― Ayn Rand

ጥቕስታት “ናጽነት”

ሓደ ካብ መሰረታዊ መለክዒ ዕብየት 
ሃገር ልምዓት እዩ። ስለ ዝዀነ ድማ፡ 
ሃገራት ንመደባት ልምዓት ብቐዳምነት 
ሰሪዐን ክሰርሓሉ ይረኣያ። መንግስቲ 
ኤርትራ’ውን ካብ ድሮ ናጽነት 
ኣትሒዙ ክሰርሓሉ ዝጸንሐን ዘሎን’ዩ። 
ከም ኣካል ልምዓታዊ መደባት፡ 
ጨንፈር ሚንስትሪ ትምህርቲ፡  “ወፍሪ 
ተማሃሮ ንልምዓት” ብዝብል ቴማ፡ ኣብ 
ሓምለ 1994 ዓ.ም. ተበጊሱ። ሰብ 
ናይ’ታ እተወልደላ ቤት ጥራይ ከም 
ዘይኰነ፡ ካብ’ታ ክውለድ ከሎ ዝረኣየቶ 
ኣዝያ እትዓቢ ካልእ ቤት - ማለት ሃገር 
ኣላቶ። ነዚ ብምግንዛብ ድማ፡ ልምዓታዊ 
ወፍሪ ከም ኣካል ስርዓተ ትምህርቲ 
ተወሲዱ፡ ተማሃሮ፡ ናይ ስራሕን 
ምትሕግጋዝን ባህሊ ንኸማዕብሉ፡ ኣብ 
ንእስነቶም ናይ ስራሕ መንፈስን ናይ 
ተጻዋርነት ባህሪን ኣማዕቢሎም ኣብ 
ልምዓት ሃገር እጃሞም ንኸበርክቱ 
ብዕቱብ ክስርሓሉ ዝጸንሐ’ዩ። ኣብ’ቲ 
ልዕሊ ሰላሳ ዓመት ዝወሰደ ቃልሲ 
ንናጽነት፡ ዝበረሰ ኣግራብን ዝባደመ 
መሬትን ሃገሮም ናብ ንቡር ንምምላስ፡ 
ሓመድን ማይን ምዕቃብ፡ ኣግራብ 
ምትካል፡ ከምኡ’ውን ኣብ ሓፈሻዊ 
ዳግመ ህንጻዊ ስራሓት እጃሞም 
ከም ዘበርክቱ ምግባር፡ መቐጸልታ 
ናይ’ቲ ኣብ ግዜ ብረታዊ ቃልሲ ከም 
ኣካል ስርዓት ትምህርቲ ብተመሃሮን 
መምህራንን ቤት ትምህርቲ ሰውራ 
ዝጀመረ ግብራዊ ስራሕ እዩ።
ኣወዳድባ ዝርግሐን ወፍርን 

ተማሃሮ ንልምዓት ኣብ ሃገርና ክረአ 
ከሎ፡ ብነቑጣታት ዝተኸፈፋለ ኰይኑ፡ 
ብደረጃ ንኡስ ዞባ ብዝቘማ ኮሚተታት 
ምክትታልን ምትግባርን ዝእለ እዩ። 
ዋላ’ኳ ኣብ ገለ እዋን ዝርገሐ ዝቀያየር 
እንተ ዀነ፡ ብሓፈሻ ክረአ ከሎ፡ ኣብ 
ዞባ ማእከል 43፡ ደቡብ 33፡ ዓንሰባ 
31፡ ጋሽ ባርካ 21፡ ሰሜናዊ ቀይሕ 
ባሕሪ 13፡ ደቡባዊ ቀይሕ ባሕሪ 6፡ 
ብጠቕላላ 147 ነቑጣታት ልምዓታዊ 
ስራሕ ኣለዋ።
ቅድሚ 2005፡ ናብ ልምዓት ዝወፍሩ 

ተማሃሮ፡ ከባቢኦምን ሕብረተሰቦምን 
ከም ዝፈልጡ ንምግባር ብዝብል ዕላማ፡ 
ካብ ዞባ ናብ ሓደ ዞባ እናተሰጋገሩ 
እዮም ዕማማቶም ከሰላስሉ ጸኒሖም። 
ሃገራዊ ኣገልግሎት ኣብ 1994 ምስ 
ምጅማሩ፡ ምዝዛም ናይ ካልኣይ ደርጃ 
ትምህርቲ ኣብ ሳዋ ክኸውን ምስ 
ምውሳኑ ግን፡ ተመሃሮ ብደረጃ ሃገር 
ብሓባር ተመኩሮኦም ዝለዋወጥሉ 
ምቹእ ባይታ ስለ ዝተፈጥረ፡ ወፈርቲ 
ክረምታዊ ማእቶት፡ ቅድሚ-ቐትሪ 
ኣብ ማእቶታዊ ስራሕ ተሳቲፎም 
ድሕሪ-ቐትሪ ስድራ-ቤቶም ዝሕግዝሉ  
ባይታ ንምፍጣር፡ ኣብ  ከባቢኦም  
ከም ዘልምዑ ተገይሩ። እቲ ካብ ዞባ 
ናብ ዞባ እናተሰጋገርካ ዝካየድ ስራሕ፡ 
ብግዜን ጉልበትን ኣድካሚን ብዙሕ 
ወጻኢታት ዝሓትትን እንተ ነበረ’ኳ፡ 
ሓደ-ሓደ ብልጫታት ዘይነበሮ’ውን 
ኣይኰነን። ምኽንያቱ ንኣልማዒ ጉልበት 
ተማሃሮ ኣብ ዝተመርጸ ኩርናዓት 
ሃገር ብምምዳብ ዝተሓንጸጹ መደባት 
ክትግበር ስለ ዘኽእል። ዳይረክተር 
ወፍሪ ልምዓት ተማሃሮ ኣብ ሚኒስትሪ 
ትምህርቲ ኣቶ ፍትዊ ወልደጊዮርጊስ 
ንኽልቲኡ ኣወዳድባ እንከነጻጽር፡ ካብ 
ዞባ ናብ ዞባ እናተሰጋገርካ ምዕያይ፡ 
ምስቲ ዝግበረሉ ወጻኢታት ዝሓቶ 
ጉልበት ተማሃሮን መምሃራንን ክረአ 

ወፍሪ ልምዓት ብተማሃሮ፡ ምትብባዕ 
ዘድልዮ ሃገራዊ ዕማም!

ከሎ ዘዋጽእ ከም ዘይኰነ ይገልጽ። 
ቀጺሉ ከኣ “እዚ ሕጂ እንጥቀመሉ 
ዘለና ኣወዳድባ፡ ብኹሉ መለኪዒታት 
ማለት ብግዜ፡ ብባጀትን  ብሃልኪ 
ጉልበትን  ኣዝዩ ውጽኢታዊ ኰይኑ 
ከም ዝተረኽበ፡ በቲ ኣብ 2009 ብሃገር 
ደረጃ ንልዕሊ ሓደ ዓመት ብክኢላታት 
ሚኒስትሪ ትምህርቲ፡ ሚኒስትሪ ሕርሻ፡ 
ሚኒስትሪ መሬትን ማይን ኣከባቢን፡ 
ቤት ጽሕፈት ሃገራዊ  ስታቲስቲክስ፡ 
መምሃራንን ተማሃሮን፡ ወከልቲ ህዝብን 
ካልኦትን ዝተገብረ ሰፊሕ መጽናዕቲ  
ክረጋገጽ ክኢሉ’ዩ” ይብል። 
ካብ 1994  ክሳብ 2015 ኣብ 

ነብሲ ወከፍ ዓመት ብዝተሰላልሰሉ 
19 ዙርያታት፡ ኣብ’ዚ ልምዓትዊ 
ወፍሪ፡ 33% ደቀንስትዮ ዝርከባኦም 
400 ሽሕ ተማሃሮ ተሳቲፎም። ምስ 

ተማሃሮ ኰይኖም ነቲ ስራሕ ዘካይዱ 
ከኣ ኣስታት 20 ሽሕ እዮም። ኣብ 
ዓመተ 2000፡ 2003፡ 2006 ግን 
ወፍሪ ተማሃሮ ብዝተፈላለየ ምኽንያት 
ኣቋሪጹ ከም ዝነበረ  እዩ ኣቶ ፍትዊ  
ገሊጹ።
ብዘይካዚ፡ ኣብ ምኽባር  24  ግንቦት  

መዓልቲ ናጽነት፡ ተማሃሮ ካልኣይ 
ደረጃ  ብመምሃራን እናተኣለዩ ኣብ 
ምድማቕ እቲ በዓል ክሳተፉ ጸኒሖም 
እዮም። እዚ’ውን ከም ኣካል ናይ’ቲ 
ወፍሪ ኰይኑ፡ ተሳተፍቲ ናይቲ 
በዓል ካብ’ቲ ኣብ ክራማት ዝካየድ 
ማእቶታዊ ስራሕ ናጻ ብምዃን 
ይሰርሑ። እዚ መደብ በብዓመቱ 
ልዕሊ 60 ሽሕ ተመሃሮን ብኣማኢት 
ዝቁጸሩ መምሃራን ይሳተፍዎ። ብዝሒ 
ተሳተፍቲ ኣብያተ ትምህርቲ ናይ 
ኩለን ዞባታት ኣብ ወፍሪ፡ ዞባ ማእከል 
24፡ ደቡብ 23፡ ዓንሰባ 18፡ ጋሽ ባርካ 
14፡ ሰሜናዊ ቀይሕ ባሕሪ 6፡ ደቡባዊ 
ቀይሕ ባሕሪ  ከኣ ሓንቲ እዩ።
ካብ 1994 ክሳብ ዝሓለፈ ዓመት፡ 

ቀንዲ ኣተኩሮ ናይ’ቲ ወፍሪ፡ 
ኣብ ምኹዓት ጐዳጉድን ምትካል 
ፈልስታትን፡  ምስራሕን ምጽጋንን 
ቅናታዊ ዛላታት፡ ጋብላዊ ዛላታት፡ 
ከትርታት፡ ምኹስኳስን ምጽልጻልን 
ኣግራብ፡ ምጽጋን ጽርግያ ሓመድ 
ዓድታት፡ ምሕያል ሓምላይ ክለባት 

ኣብያተ ትምህርቲ፡ ጻህያይን ኰስኳስን 
ንጽጉማት ስድራቤታት፡ ምእካብ እምኒ 
ንመስረት ኣብያተ ትምህርቲ፡ ምጽጋን 
ናውቲ መምሃሪ፡ ምኹዓት መስመር 
ማይ ዓድታት፡ ምዝርጋሕ መስመር 
ኤሊክትሪክ፡ ምጽፋፍ ሰነዳት ኣብያተ 
ጽሕፈት መንግስቲ፡ ስራሕ ትራፊክ 
ኣብ ጐደናታት፡ ዳህሳስ መጽናዕቲ 
ቆጸራ ህዝቢ፡ ከምኡ’ውን፡ ምእካብ 
ሓጻዊን መንገዲ ባቡር  ነይሩ።
ካብ 1994 ክሳብ 2015 ኣብ 

ምዕቃብ ሓመድን ማይን ዝተዓመመ 
ምስ እንርኢ፡ 17 ሚልዮን ጎዳጕዲ 
ዝተዃዕተ ክኸውን ከሎ፡ 22 ሚልዮን 
ፈልሲ ድማ ተተኺሉ። 14 ሽሕ 
ኪ.ሜ. ቅናታዊ ዛላታት ተሰሪሑ 
7 ሽሕ ኪሎ ሜተር ተጸጊኑ። 750 
ሽሕ ከትርታት ተሰሪሑ  123 ድማ 

ተጸጊኑ። ጋብላዊ ዛላ 724 ሽሕ 
ተሰሪሑ 91 ሽሕ ተጸጊኑ፣ ከምኡ’ውን 
11 ሽሕ ኪሎ ሜተር ካናለ ተሰሪሑ፡ 
1 ሚልዮንን 200 ሽሕን ኣግራብ 
ተኾስኲሱ። 
ኣብ’ዚ ልምዓታዊ ወፈራ ከጋጥሙ 

ካብ ዝጸንሑ ጸገማት፡ ዋሕዲ ማይ፡ 
ከምኡ’ውን ገለ ኣብያተ ትምህርቲ 
ቀጽሪ ስለ ዘይብለንን ኣብ ገለ 

ቦታታት ዝትከሉ ኣግራብ ግቡእ 
ሓለዋ ንኽግበረሎም ስለዘጸግሙን 
ኣግራብ ውሑስ ክንክን ክረኽቡ 
ዘይምኽኣሎም እዩ። ብተወሳኺ’ውን፡   
ኣብ ገለ ነቑጣታት፡ መሳርሒ ናውቲ 
ማእቶት ምስ ብዝሒ ተማሃሮ ክነጻጸር 
ከሎ ዝመጣጠን ኣይኰነን። ሕጽረት 
ዝናብ እውን ናቱ ግደ ኣለዎ። 
ኣቶ ፍትዊ ነዞም ኣብ ዝሓለፈ 

እዋናት ዘጋጠሙ ሕጽረታት ንምቅላል 
ዕቱብ ጎስጓስ ይገብሩ ከም ዘለዉ እዩ 
ገሊጹ።  
 መጠነ-ምጽዳቕ ኣብ ማይ ክዖታትን 

ጐደናታትን ዝተተኽሉ ፈልስታት ልዕሊ 
74% ምዃኑ እዩ መጽናዕቲ ዝሕብር። 
ኣብ ኣብያተ ትምህርቲ ዝተተኽለ፡ ኣብ 
ውሑስ ከባቢ ብምህላዉን ቀጻልነት 
ዘለዎ ምክትታል ስለ ዝግበረሉን ልዕሊ 

95% ኣብ ምጽዳቕ በጺሑ ኣሎ። 
ተማሃሮ  ኣብያተ ትምህርቲ ስነ-ኪነት 
እውን፡ ኣብ’ቲ ካብ 1994 ጀሚሩ 
ክካየድ ዝጸንሐ ንጥፈታት ምጽጋን 
ንብረት ኣብያተ-ትምህርቲ (ሰደቓታት፡ 
ኩርስታት፡ መዓጹን መሳኹትን. . . 
እጃሞም ክገብሩ’ዮም ጸኒሖም።  በዚ 
ወፍሪ’ዚ በብእዋኑ ልዕሊ 150 ሽሕ 
መዓጹ፡ ሰደቓታትን መሳኹትን 

ሰገን ሰረቐ

ክጽገኑ ከለዉ፡ ብርክት ዝበላ ኣብያተ 
ትምህርቲ ህንጻዊ ጽገና ተገይሩለን።፡ 
ኣብ ዝሓለፈ ናይ ናጽነት ዓመታት፡ 
ጉልበት ተመሃሮ ብገንዘብ ክትመን 
ከሎ፡ 267,065,972.00 ናቕፋ 
ይበጽሕ። እዚ ተተሚኑ ዘሎ ገንዘብ፡ 
ብዘይካ’ቲ ኣከባቢ ናብ ንቡር ብምምላስ 
ዝርከብ ረብሓታት እዩ። ኣብ ነፍስ-
ወከፍ ዓመት ዝካየድ ወፍሪ ተማሃሮ 
ንልምዓት፡ ብዘይካ መንግስቲ ዝስልዖ 
ባጀት ካልእ ምንጪ ከም ዘይብሉ 
እውን ዳይረክተር ወፍሪ ልምዓት 
ተማሃሮ ኣብ ሚኒስትሪ ትምህርቲ ኣቶ 
ፍትዊ ወልደገርጊስ ይሕብር። 
ልምዓታዊ ወፍሪ ንምሕያል፡ 

ሚኒስትሪ ትምህርቲ ምስ ዝምልከቶም 
ሚኒስትሪታት ብምትሕብባር ኣብ 
መባእታን ማእከላይን ኣብያተ 
ትምህርቲ ሓምላይ ክለባት ኣቚሙ 
ይርከብ። ነፍስ-ወከፍ ቤት ትምህርቲ 
ሓምላይ ክለብ ብምቛም፡ ዘይገረበት 
ክትግርብ፡ ዝገረበት ድማ ንምዕቃቡ 
ቀጻሊ ጻዕሪ ክትገብር ሚኒስትሪ 
ትምህርቲ ብዕቱብ ይጉስጉስ። 
ተማሃሮ፡ ቤት ትምህርቶም ንኽግርቡ 
ወትሩ ቅሩባት ስለ ዝዀኑ ዝኣልዮምን  
ዘተባብዖምን ጥራይ ከም ዘድልዮም 
እዩ ኣቶ ፍትዊ ዝሕብር። 
ነቲ ኣብ ክራማት ናይ 2016 

ብተማሃሮ ክዕመም ዝተሓንጸጸ መደባት 
ልምዓት ንምትግባር፡ ዘድሊ ምቅርራብ 
ይግበር ምህላዉ ዝሓበረ ኣቶ ፍትዊ፡ 
ወፍሪ ልምዓት ብተማሃሮ፡ ብዘይካ’ቲ 
ኣብ ምልማዕ ሃገር ዝህልዎ ዓቢ ተራ፡ 
መንእሰያት - ክብርታት ሕብረተ-
ሰቦም ንኽዕቅቡን ብዲስፕሊንን 
ሃገራዊነትን ተኾስኲሶም ንኽዓብዩን 
ዓቢ ብኡ ኣቢሎም ድማ፡ ኣብ መጻኢ 
ኣብ ዝትለም ደርማስ ዕዮታት ልምዓት 
ዓቢ ተራ ንኽጻወቱ ዝዓለመ ምዃኑ 
ኣረዲኡ። 

İስǶşለ
ም ƹĥረƠሃő

ስ (ť
ģ)

ትማሊ ሓሙስ 26 ግንቦት 2016፡ ብዝተኻየዱ 
ክልተ ወሰንቲ ግጥማት፡ ቀዳማይ ዙርያ ሱፐር 
ዲቪዝዮን ‘ኤ’ ዞባ ማእከል ተዛዚሙ። ደንደንን 
ቀይሕ ባሕሪን ብዘዋህለለኦ ማዕረ ነጥቢ ክሳድ 
ንኽሳድ ተታሓሒዘን እየን ኣንጻር ኣስመራ ቢራን 
ኣልታሕሪርን ገጢመን። ደንደን ምስ ኣስመራ 
ቢራ 0ብ0 ክትፈላለ እንከላ፡ ቀይሕ ባሕሪ ድማ፡ 
ምስ ኣልታሕሪር 1ብ1 ወጺኣ። በዚ ድማ፡ ደንደን 
ብዘዋህለለቶ ጸብለልታ ሸቶ ንውድድር ቀዳማይ 
ዙርያ ብመሪሕነታ ዛዚማቶ። 
ላዕለዋይ ኢድ ደንደን ኣብ ዝተራእዮ ግጥም 

ኣንጻር ቢራ፡ ሓላው ልዳት ተኽለ ገብረዝጊኣብሄር 
ናይ ቢራ ብርክት ዝበላ ፈተነታት ሸቶ ደንደን 
ከምክን ተራእዩ። ብፍላይ ሓለቓ ጋንታ ደንደን 
ኣቢሰሎም በየነ፡ ብዝነኣድ ኣገባብ ዝፈተና ኩዕሶ፡ 
ተኽለ ናብ ልዳት ተጎዝጒዙ ብውሕልንት ዘምከና 
ኩዕሶ፡ ንተዓዘብቲ ካብ ኮፍ መበሊኦም ዘተንሰአት 
ነይራ። 
ቀይሕ ባሕሪ ኣንጻር ኣልታሕሪር ኣብ ዘካየደኦ 

ጸወታ፡ ኣልታሕሪር ብጸብለልታ ጸወታን ፈተነታት 
ንሸቶን በሪኻ እያ ተራእያ። ከም ውጽኢቱ ድማ፡ 
ኣብ መበል 53 ደቒቕ ሓለቓ ጋንታ ዮራን 

ኪዳነ፡ ብመንገዲ ፍጹም ቅላዕ ኣብ ሰኪዐት 
ቀይሕ ባሕሪ ኣዕለባ። ኣልታሕሪር ካልኣይቲ 
ንምድጋም ቀይሕ ባሕሪ ንምምዕርራይ ጸወታ 
ኣብ ዝቐጸለሉ ዓብላልነት ኣልታሕሪር ንሸቶ 
ዛየደ። ይኹን እምበር ቀይሕ ባሕሪ ብመንገዲ 
ናትናኤል ሰመረ ብዘመዝገበታ ሸቶ እቲ ግጥም 
1ብ1 ተዛዘመ።
ምስ ቀይሕ ባሕሪ ማዕረ 28 ነጥቢ ዘለዋ 

ደንደን፡ ብጸብለልታ ሸቶ ንውድድር ሱፐር 
ዲቪዝዮን ዞባ ማእከል ብምምራሕ ናይ ቀዳማይ 
ዙርያ ውድድር ተዛዚሙ’ሎ።   

ሃገራዊት ጋንታ ኩዕሶ እግሪ ኤርትራ፡ 
ኣብ ጽባሕ መላእ ሓርነት፡ ኣብቲ ብ1992 
ብምኽንያት ሳልሳይ ዓመት በዓል ሰውራዊ ባይቶ 
ድሕነት ሱዳን፡ ኣርባዕተ ሃገራት ማለት ሱዳን፡ 
ኤርትራ፡ ጫድን ዒራቕን ዝተሳተፈኦ፡ ሱዳን ኣብ 
ዝተኣንገደ ውድድር ተሳቲፋ ኣንጸባራቒ ዓወት 
ኣመዝጊባ ምምላሳ ይፍለጥ። 
እታ ናይ ሽዑ ሕርይቲ ጋንታ፡ ብብዙሕ 

መዐቀኒታት ክሳብ ሕጂ ካብ ዝተመሰረታ 
ሃገራውያን ጋንታታት፡ መዳርግቲ ከም 
ዘይተረኽባ ብዙሓት ፈለጥቲ ኩዕሶ እግሪ ሃገርና 
ይምስክሩ። 
እታ ሃገራዊት ጋንታ፡ ብኣሰልጣኒ ኣቶ ተኪኤ 

ኣብርሃ፡ ተሓጋጋዚ ኣሰልጣኒ ገዛኢ ተስፋጋብርን 
ሓላፊ ተክኒክ ኣቶ ኪዳነ ፍሰሓጽዮንን እያ ትእለ 
ነይራ።  
ኣሰልጠንቲን ተጻወትቲን እታ ሃገራዊት 

ጋንታ፡ ነታ ብኣሰልጣኒ ኣቶ ብርሃነ ረዘነ፡ ኣብ 
1994 ዝተዳለወት ‘ቦኽሪ ዓወት’ ዝተሰምየት 
ስፖርታዊት መጽሔት፡ ኣባላት እታ ቦኽሪ 
ሃገራዊት ጋንታ ድሕሪ ሓርነት ምዃኖም 
እንታይ ከም ዝስመዖም ገሊጾም ነይሮም። ጽማቚ 
ትሕዝቶኡ ነቕርበልኩም። 
“እታ ካብ ንእስነትና እንብህጋ ዝነበርና 

ሃገራዊት ጋንታና ተመስሪታ፡ ንመጀመርታ ግዜ 
ካብ ዓዳ ወጺኣ ምስተን ናይ ነዊሕ ዓመታት 
ናጽነተን ዘስተማቐራ ምኩራት ጋንታታት፡ ሱዳን፡ 
ጫድን ዒራቕን ተወዳዲርና፡ ብጸብለልታ ጸወታን 
ስፖርታዊ ዲሲፕሊንን፡ ቦኽሪ ዓወት ምምዝጋብና፡ 
ሃገርና ኣብ ሰላማዊ መድረኽ’ውን ተዓዋቲት ከም 
ዝኾነት ከነበስር እንከለና፡ ህዝብና ክሕጎስ፡ ክዘልልን 
ክዕልልን ምርኣይና፡ ኣነ’ውን ድሕሪ ሓርነት ናይ 
መጀመርያ ዓላሚ ኮይነ ኣብቲ ዓወት ቀንዲ 
ተዋሳኢ ብምዃነይ ዝተሰማዓኒ ሓጎስ መዳርግቲ 
ኣይነበሮን የብሉን’ውን፡” ኣሰልጣኒ ተኪኤ 
ኣብርሃ።
“ድሕሪ ሓርነት ኣባል ሕርይቲ ጋንታ ኤርትራ 

ብምዃነይ ዝተሰማዓኒ ሓጎስ ወሰን የብሉን። ኣብ 
ርእሲ ዝነበረኒ ስምዒት ዝያዳ ወሲኹለይ፡” ሓለቓ 
ጋንታ ነጋሽ ተኽሊት።
“ካብቲ ዝነበረ መግዛእቲ ብስም ሃገርካ እሞ 

ድማ ቀዳማይ ሓላው ልዳት ኴንካ ክትስለፍ ፍሉይ 
ስምዒት’ዩ ዘሕድረልካ፡” ብርሃነ ኣርኣያ(ብሬታ)
 “ኣብ ናጻ ሃገር፡ ናይ ሃገርና ባንዴራ ዘለዎ 

ማልያ ጌርካ ምጽዋት ዓቢ ሓበን እዩ፡” ሓላው 
ልዳት ነፍስሄር ሳምሶን ፍሰሃየ።

“ድሕሪ ናጽነት ሓደ ካብቶም ቦኽሪ ምሩጻት 
ተጻወትቲ ብምዃነይ ኣዝዩ ዓቢ ሓጎስ ክስመዓኒ 
እንከሎ፡ በንጻሩ ድማ ኣዝዩ ከቢድ ሓላፍነትን 
ሕድርን ከም ዝተሰከምኩ ይርደኣኒ፡” ልኡል 
በርሀ። 
“ኣብቲ ዝተጻወትካሉ ሓደ ነገር ኣርኢኻ 

ምሕላፍ ጽቡቕ እዩ። ኣነ ድማ፡ ድሕሪ ሓርነት 
ተመራጺ ሕርይቲ ጋንታ ምዃነይ ዝተሰመዓኒ 
ሓጎስ ወሰን የብሉን፡” ዳኒኤል እስቲፋኖስ።
“ ኤርትራ ናጻ ብምዃናን ብሽም ሃገርና 

ምጽዋትናን ልዑል ክብሪ ስለ ዝኾነ፡ ዓቢ ሓጎስ 
ተሰሚዑኒ፡” ሳልሕ ዓሊ። 

“ከምቲ ቅድም ዝነበረ ብተጽዕኖ ማለት ሰጋእ 
እናበልካ ትጻወቶ ዘይኮነስ፡  ኣፍልብኻ ነፊሕካ 
ኤርትራ ዝብል ኣርማ ለቢስካ ምጽዋት፡ እሞ 
ኸኣ ምስ ትፈትዎን ትኣምኖን ብጻይካ ኣብ ሓደ 
መኣዲ ጸወታ ብሓደ ልቢ ክትጻወት ኣዝዩ እዩ 
ዝምስጥ፡” መዝገበ ካሳ።
“ካብቲ ሎሚ’ዶ ጽባሕ ይቐትሉና እናበልና፡ 

ንስፖርት ብምሉእ ልብና ዘይንጻወተሉ ዝነበርና 
መግዛእቲ፡ ናጻ ኣብ ዝኾናሉ እዋን፡ ናጽነታ ኣብ 
ዘረጋገጸት ኤርትራ፡ ኤርትራ ዝብል ማልያ ለቢሰ 
ናጻ ሰብ ኮይነ ብምጽዋተይ ኣዝዩ ኣሐጉሰኒ፡” 
ኣለምሰገድ ኤፍረም።
“ኤርትራ ቅድሚ ሕጂ ኣዝዮም ብሉጻትን 

ንፉዓትን ተጻወትቲ ነይሮማ’ዮም። እዞም ዝሓለፉ 
ተጻወትቲ፡ ከም ኢትዮጵያውያን እምበር ከም 
ኤርትራውያን ይረኣዩ ኣይነበሩን። ኤርትራ ሳላ 
ውፉያት ደቃ ሓርነት ምስ ለበሰት ኣነ ተመራጺ 
ሕርይቲ ጋንታ ምዃነይ ወሰን ዘይብሉ ሓጎስ 
ተሰሚዑኒ፡” ሚኪኤል ሃብተ (ፓቸ)።
“ንመጀመርያ ግዜ ንዓደይ ወኪለ ክጻወት 

እንከለኹ፡ ሓበን ይስመዓኒ፡” ያሲን መሓመድ 
ብርሃን። 
“ ካብቶም ኣብ ሓዳስ ኤርትራ ዘይርሳዕ 

ስፖርታዊ ታሪኽ ዝፈጸሙ፡ ማልያ ባንዴራ 
ኤርትራ ንመጀመርያ ግዜ ዝለበሱ፡ ተጻወትቲ 
ሓደ ብምዃነይ ዝተሰመዓኒ ሓበን ተወዳዳሪ 
የብሉን፡” ተስፋሚካኤል ተወልደ። 
“ተመራጺ ፋልመይቲ ሕርይቲ ጋንታ 

ብምዃነይ ዝተሰመዓኒ ፍሰሃን ደስታን ብቓላት 
ዘይግለጽ እዩ፡” ቢንያም ኣርኣያ (ኦቸ)።
“ ኤርትራ ከም ሃገር ኮይና ናጽነታ ረኺባ፡ 

ናታ ተጻዋታይ ብምዃነይ ዓቢ ሓጎስን ክብሪን 
ተሰሚዑኒ፡” ኣለም ረዳእ። 
“ ድሕሪ ሓርነት፡ ነታ ፈለማ እትቐውም 

ሕርይቲ ጋንታ ዘርክበላ ኮይኑ እስመዓኒ 
ኣይነበረን። ነዚ ብምብቀዐይ ኣዝዩ ኣሐጒሱኒ፡” 
ተኽለኣብ ኢሳቕ (ወዲ ሻምበል)።
“ድሕሪ ሓርነት፡ ናይ መጀመርያ ተመራጺ 

ብምዃነይ ንሓጎሰይ መግለጺ ኣይረኸብኩሉን፡” 
ኣማኑኤል ካሕሳይ (ሻውል)። 
“ ባንዴራና ዝሕብሩ ዕጥቂ ጌርካ ምጽዋት 

ሕልሚ’በር ጋህዲ ኣይመሰለንን፡” መሓሪ ፍሰሃየ።
“ተመራጺ ሕርይቲ ጋንታ ድሕሪ ሓርነት 

ብምዃነይ ሓጎስ ክስመዓኒ ከሎ፡ ቅድሚ ሕጂ 
ንዝነበረኒ ስምዒትን ድልየትን ዝያዳ ወሲኹለይ፡” 
ዮንሱ ኢብራሂም (ወዲ ዓጀብ)
“ኣብ ናይ ፈለማ ጋንታ ኤርትራ ተመራጺ 

ምዃነይ ዝተሰመዓኒ ሓጎስ ወሰን ኣይነበሮን። 
ስለምንታይ፡ ንሃገር ወኪልካ ምጽዋት ብቐሊል 
ዝግመት ስለ ዘይኮነ፡” ቴድሮስ ተኽሊት።
“ ናይ መጀመርያ ተጻወትቲ ሕርይቲ ጋንታ 

ኤርትራ በዓል መን ነይሮም ክበሃል እንከሎ፡ 
ክዝከር ክነብር እየ፡” ነጋሽ መሓመድ።
“ኤርትራ ኣብ ኣህጉራዊ ውድድራት 

ንመጀመርታ ግዜ ክትጻወት እንከላ፡ ተመራጻይ 
ምዃነይ ፍሉይ ስምዒት እስመዓኒ፡” ሳሙኤል 
ኣቤል።
“ ተመሪጽካ ምስ ተበሃልኩ ዝተሰመዓኒ ሓጎስ 

ወሰን የብሉን፡” ፋኑኤል ግርማይ።

ጉዕዞ ዓሰርተ ኣዋርሕ ግጥማት ጎባልል ክለባት 
ኤውሮጳ 2015/16፡ ናብ ከተማ ሚላኖ በጺሑ’ሎ። 
ጽባሕ ቀዳም 28 ግንቦት፡ ኣብቲ ግጥም ፍጻመ 
ክካየደሉ ዝተመደበ ስታድዩም ሳንሲሮ፡ ሪያል 
ማድሪድ ምስ ኣትለቲኮ ጽዋእ ሻምፕዮንስ ሊግ 
መን ዓተረ፡ ተሃራፊ መዛዘሚ ግጥም ከካይዳ 
እየን። 
ካብ 2013/14 ስፖርታዊ ዓመት ንዘሎ ህልኽ 

ዝመልኦ ተወዳዳርነተን ምስ እንምልከት፡ ኣትለቲኮ 
ዋንጫ ላሊጋ እቲ ዓመተ ስፖርት ኣብ ርእሲ 
ምዕታራ፡ ካብ ሽዑ ንደሓር ኣብ ዝሰዓበ ግጥማት 
ላሊጋ፡ ክሳብ ሕጂ ብማድሪድ ኣይተሳዕረትን። 
ይኹን እምበር፡ ኣብ ኤውሮጳዊ መድረኽ 
ማድሪድ ላዕለዋይ ኢድ ብምሓዝ፡ ኣብ 2014 
ኣብ ግጥም ፍጻመ፡ ኣብ 2014/15 ድማ፡ ኣብ 
ግጥማት ርብዒ ፍጻመ’ቲ ውድድር ንኣትለቲኮ 
ረቲዓታ’ያ።
ኣብ ዓመተ ስፖርት 2015/16፡ ክሳብ ናይ 

መወዳእታ ግጥማት ላሊጋ፡ ዘርኣያኦ ተወዳዳርነት 
ንዘለወን ምትህልላኽ ዘርኢ’ዩ። እቲ ሕቶ እምበአር፡ 
እንታይ ዝመስል ደቀቕቲ ፍልልያት’ዩ ዘለወን? 
ኣብዚ ክልተ ዓመት’ከ ክሳብ ክንደይ ተቐይረን 
ኣለዋ? 
እዘን ክለባት፡ ኣብ ክልቲኡ ውድድራት 

(ውሽጢን ደገን) ብዘርእያኦ ዘለዋ ደረጅኡ ዝሓለወ 
ሓያል ተወዳዳርነት ርኢኻ፡ ፍልልያተን ኣመና 
ዝነኣሰ ከም ዝኾነ’ዮም ተንተንቲ ዝገልጹ። 

ኣብ 2014 ንዝነበረ ኩነታት ከም ኣብነት 
እንተወሰድና፡ ኣትለቲኮ ኣብ መዛዘሚ ግጥም 
ሻምፕዮንስ ሊግ፡ ቀንዲ ኣጥቃዓያ ንዝነበረ ድየጎ 
ኮስታ፡ ብምኽንያት መጉዳእቲ ከሲራቶ ነበረት። 
ኣብዚ እዋን’ዚ ግን፡ ኣብ ጽቡቕ ምረሻ ብቕዓት ዘሎ 
ኣንቶን ግሬዝማን፡ ኣማሊኣ ኣላ። በዚ መንጽር፡ ሪያል 
ማድሪድ ካብቲ ቅድሚ ክልተ ዓመታት ዝነበሮ 
ደረጃ ብቕዓት፡ ኣብ ኣዝዩ ዝበለጸ ኣቃውማ ዝርከብ 
ክርስትያኖ ሮናልዶ፡ ሒዛ ተቐሪባ ኣላ። 
ኣትለቲኮ፡ ዘይተቐየረ ግን ከኣ ኣዝዩ ዝተራቐቐን 

ንውድድር ሻምፕዮንስ ሊግ ዝመለኾን ኣሰልጣኒ 
ዲየጎ ሲሞነ፡ ሒዛያ ቀጺላ። ቅድሚ ክልተ ዓመት 
ካብ ዝነበሩ ተጻወትታ፡ ሸውዓተ ጥራይ’ዮም ክሳብ 
ሕጂ ዘለዉ። 
ሪያል ማድሪድ፡ ንሓደ ካብቶም ኣብ ሻምፕዮንስ 

ሊግ ዓብላሊ ብቕዓት ዝወነነ ኣሰልጣኒ ካርሎ 
ኣንቸሎቲ፡ ብጀማሪ ዚዳን’ያ ቀይራቶ። ግን፡ ዝያዳ 
ንጸወታ ብቐሊሉ ክዕወቱ ዝኽእሉ ከዋኽብቲ ድማ  
ወሲኻ’ያ። 
እዚ ታሪኻዊ ከም ዝኾነ ዝንገረሉ መደብ ጸወታ፡ 

ፍጹም ዝጸበበ ፍልልይ ዝረአየሉ፡ ኣብ መዓልቲ 
ግጥም ብዝርከብ ዕዉር ዕድል ክውሰን ከም 
ዝኽእል’ዩ ዝትንተን። 
ኣትለቲኮ ኣብ መወዳእታኡስ ንዘጋጥማ መልኣከ 

ሞት ትሽሕሮ’ዶ ትኸውን?
ከም ማድሪድ ገይራ፡ ንታሪኽ ኣትለቲኮ 

ዝተሓላለኸ ዝገበረት ክለብ የላን። ኣትለቲኮ ነዚ 

ዕድል ክብሪ ዝናኣ ናብ እተዕብየሉ  እንተዘይቀይራቶ፡ 
ዘይፍትሓዊ ኣጋጣሚ ከም ዝኸውን’ዮም ብሚጒል 
ደላኒ፡ ዝምርሑ ተንተንቲ ኢኤስፒን ዝገልጹ። 
ሲሞነ፡ ንዝበዝሐ መሰለት እዛ ጋንታ ዳርጋ 

ቀይርዎ’ዩ። ኣትለቲኮ ብመሪሕነቱ ቅድሚ ዝኣገረ፡ 
ኣብ ፍርቂ ፍጻመ’ዚ ውድድር ነቲ ኣብ መዛዘሚ 
ግጥም ክለባት ኤውሮጳ 1974 ብባየር ሙኒኽ 
ዘጋጠማ ኣቐንዛዊ ተዘክሮ፡ ነታ ጋንታ ብምእላይ 
ቀቢራቶ እያ። ሕጂ’ውን ንማድሪድ ኣብቲ ዝዓበየ 
መድረኽ ክለባት ብምርታዕ ንመልኣከ ሞት 2014 
ክትቀብሮ ከም እትኽእል ይግለጽ። እቲ ዝዓበየ 
ጸገም ዝኸውን፡ ኣትለቲኮ ብማድሪድ እንተደኣ 
ተረቲዓ ዝኽሰት ዓቢ ሽግራት እዩ። ምኽንያቱ፡ 
ሓደው ንኣትለቲኮ ዘባራትዕ ወይ፡ በብቑሩብ ፈጺሙ 
ዘዳኽም ክኸውን ስለ ዝኽእል።
ናይ ሲሞነ ኣትለቲኮ፡ ናብ ሳንሲሮ ንኽትበጽሕ ኣብ 

ጉዕዞኣ ክትሰግሮ ዝነበራ ኣኽራናት ብዘይመጠን 
ከቢድን ፈታኒን’ዩ ነይሩ። ናይ ሻምፕዮንነት ክብራ 
እትከላኸል ንዝነበረት ባርሳ፡ ብዘየሻሙ መግለጺ፡ 
ካብ ዓለም ካልኣይቲ ዝበለጸት ክለብ ንዝኾነት 
ባየር ሙኒኽ፡ ኣውዲቓ’ያ ናብዚ በጺሓ። ሕጂ 
ድማ፡ ኣንጻርታ ልዕሊ ዝኾነ ንዓኣ ዝያዳ ትርጉም 
እትህባ ማድሪድ ክትፋለም’ያ።
ኣትለቲኮ፡ ብውሑዱ ተረባሒት ናይቲ ካብ 

ዝኾነ ኣሰልጣኒ ንላዕሊ ንጋንታኡ ስነ ልቦናዊ ነዳዲ 
ናይ ምኽዓው ዓቕሚ ዘለዎ ዲየጎ ሲሞነ’ያ።   
ኣሰልጣኒ ዚነዲን ዚዳን ኣብ ዓቢ ግጥም?
ሲሞነ፡ ዋላ’ኳ ደረጃ ብደረጃ ሓደ ካብቶም 

ኣብ ሻምፕዮንስ ሊግ ጸለውቲ ኣሰልጠንቲ 
እንተኾነ፡ እዚ ነቲ ኣብ ናይ ጸወታ ዘመኑ፡ 
መቓናቕንቱ ዝነበረ ዚዳን ግን፡ ከም ኣሰልጣኒ 
ዓቢ ጉዳይ ኣይኮነን። 
ብርክት ዝበሉ ተንተንቲ ከም ዝገልጽዎ፡ ዚዳን 

እቲ ተጻዋታይ ኣብ ዝነበረሉ ግዜ ጎሊሑ ዝረአ 
ዝሰርሖ ጅግንነታዊ ዕዮ፡ ንብቋልያ ናይ ምስልጣን 
ተመኩሮኡ፡ ኣብ ምዕላም ጋንታ ዓቢ ጽልዋ 
ኮይንዎ’ዩ። ብመሰረት ምንጭታት በርናቡ፡ ዓበይቲ 
ከዋኽብቲ ማድሪድ፡ ብሳላቲ ዝሓፈሶ ዓወታት 
ንዚዳን ብኣወንታ ክቕበልዎ ኪኢሎም’ዮም - 
ዘለዎ ‘ካሪዝማ’ውን ብተወሳኺ። 
እዚ ማለት ድማ፡ እቲ ቅድሚኡ ዝነበረ 

ራፋኤል በኒተዝ ዝተጸገሞ፡ ቀዳማይ ብድሆ - 
ምቁጽጻር ኣቕልቦ ጋንታ፡ ንኸስግሮ ኣኺልዎ’ዩ። 
ናይዚ መረጋገጺ ዝኸውን ከኣ ዝተመዝገበ 
ተኸታታሊ ዓወታት’ዩ። 
ኣብ ምስልጣን፡ ንጋንታ ናብ መስመር 

ምምጻእ ሓደ ነገር’ዩ። ናብ ደረጃ ምሉእነት 
ንምስግጋር ከኣ፡ ዓሚቚ ናይ ስልጠና ክእለት 
ይሓትት። በዚ መለክዒ ዚዳን፡ ብግቡእ ንኽምዘን 
እኹል ብዝኾነ መደብ ጸወታ ገና ከም ዘይሓለፈ 
ይግለጽ። ኣብ 2012 ሮቤርቶ ዲ ማትዮ ንቸልሲ 
ጽዋእ ሻምፕዮንስ ሊግ ኣዕቲርዋ’ዩ። ብድሕሪኡ 
ግን ፈጺሙ ኣይሰጎመን። ብተወሳኺ፡ ክስገር 
ዘይብሉ ኣመጻጽኣ ማድሪድ ናብዚ መድረኽ 
ኣሎ - ንሮማ፡ ዎልፍስበርግን ማንቸስተር ሲቲን’ያ 
ሰጊራ። እዚ ምስ ናይ ኣትለቲኮ ክነጻጸር እንከሎ 
ዝቐለለ’ዩ። እዚ ናይ ጽባሕ ግጥም  ቀዳማይ ዓቢ 
ፈተና ዚዳን ምዃኑ ኣብ ዝግለጸሉ ዘሎ ህሞት፡ 
ዘህድእ ውሕስነት ስምዒት ወይ ድማ፡ መመላእታ 
ርእሰ ተኣማማንነቱ ንዳግማይ ምህናጽ ክጥቀመሉ 
ከም ዝኽእል ይትንተን።
ማድሪድን ኣትለቲኮን፡ ብጆግራፍን ዓይነትን 

ኣዝየን ዝተቐራረባኳ እንተኾና፡ ብዘለወን መለለዪ 
ጠባይን ናይ ጋንታ ቅርጺን ከኣ ብዙሕ ከም 
ዘይፈላለያየን ዝግለጻ።
ሲሞነ ደረጃ ብደረጃ እናጸልጸለ ጽኑዕ 

ምክልኻል ዘለዋ ጋንታ ሃኒጹ’ዩ። ብፍላይ ኣጥቃዕቱ 
ብሳላ ዝለዓለ ደረጃ ጻዕሮምን ኣድማዕነቶምን ዓቢ 
ዝና ረኺቦም’ዮም።
ሓላፍነት ምምራሕ ክቡራት እኩባት 

ተጻወትቲ ዝተሰከመ ዚዳን ንዘለዎም ናይ ኣንነት 
ስምዒት ናብ ውጽኢት ጋንታ ኣብ ምቕያር 
ዕዉት ኮይኑ ኣሎ።
ኣትለቲኮ፡ ንዝበዝሐ ዓበይቲ ግጥማት ብዝያዳ 

ኣብ ምክልኻል ኣድሂባ፡ በርቃዊ ብዝኾነ መልሰ 
መጥቃዕቲ ክትሓልፎ ከላ፡ ማድሪድ ንመጋጥምታ 
ኣብ ወሳኒ ህሞት፡ ብውልቃዊ ክእለት ተጻወትታ 
ሰጊራቶ’ያ።
ናይ ጽባሕ ግጥም እምበአር፡ ኣመና ስሱዕ 

ንምክልኻል ኣንጻር፡ ኣዝዩ ፈራይ መጥቃዕቲ። 
ከምኡ ድማ፡ ጋንታ ከም ኮኾብ፡ ኣንጻር እኩባት 
ከዋኽብቲ ዝካየድ ግጥም ክኸውን’ዩ።  

ጀርመን፦ ብኣሰልጣኒ ጆኣኪም ሎው፡ እትምራሕ ሻምፕዮን ዓለም ሃገራዊት ጋንታ ጀርመን ንውድድር ዋንጫ ሃገራት ኤውሮጳ ክዓትራ 
ብቐዳምነት ካብ ዝጥቀሳ ሃገራት እያ። እዛ ጋንታ ነዚ ውድድር ሓርያቶም ዘለዉ ተጻወትቲ፡ ማኑኤል ኖየር (ባየር ሙኒኽ) ኤምረ ካን (ሊቨርፑል) 
ጀሮም ቦኣቲን (ባየርሙኒኽ) ማትስ ሁመልስ (ባየር ሙኒኽ) ጆናስ ሄክቶር(ኮሎኝ) ቶኒ ክሩዝ (ሪያል ማድሪድ) ባስትያን ሽዋንስታይገር (ማንቸስተር 
ዩንይትድ) ቶማስ ሙለር (ባየር ሙኒኽ) መሱት ኦዚል (ኣርሰናል) ማርኮ ረዩስ (ዶርትመንድ) ማርዮ ጎትዘ (ባየርሙኒኽ) ሳሚ ከዲራ(ጁቬንቱስ) 
ጁልያን ድራስለር (ዎልፍስበርግ) ኩሚች (ባየርሙኒኽ) ኣንድረ ሹርለ (ዎልፍስበርግ) ፖዶልስኪ (ጋላታስራይ) ማርቶ ጎመዝ (በሽኪታሽ)ሆዌደስ (ሻልከ) 
ሽኮድራን ሚስታፊ (ቫለንስያ) ሰባስትያን ራዲ (ሆፈንሃይም) ኣንቶኒዮ ሩዲገር (ሮማ)
ስጳኛ፦ ሻምፕዮን ሃገራት ኤውሮጳ ብምዃና ክብራ ንምክልኻል እያ ናብዚ ውድድር ኣትያ ዘላ። ኣሰልጣኒ ቪሰንተ ደል ቦስኲ ነዞም 

ዝስዕቡ ተጻወትቲ መሪጹ ኣሎ። ካስያስ (ፖርቶ) ደሃያ (ማን.ዩናይትድ) ሪኮ (ሰቪያ) ራሞስ (ማድሪድ) ፒኲ (ባርሳ) ካርቫኻይ (ማድሪድ) ኣልባ 
(ባርሰሎና) ባርትራ(ባርሰሎና) ኣዝፕሊኮይታ (ቸልሲ) ሳን ሆዘ (ኣትለቲኮ ቢልባኦ) ሁዋን ፍራን (ኣትለቲኮ)   ሶሪያኖ (ቪያሪያል) ቡስኲትስ (ባርሰሎና) 
ኮከ(ኣትለቲኮ) ኣልካንትራ (ሙኒኽ)ኢንየስታ (ባርሳ)ኢስኮ (ማድሪድ) ሲልቫ (ማን.ሲቲ)ፔድሮ(ቸልሲ)ፋብሪጋስ (ቸልሲ) ሳውል (ኣትለቲኮ) ኣዱሪዝ 
(ቢልባኦ) ኒልቶ(ሰልታቪጎ)ሞራታ(ጁቬንቱስ) ቫስኴስ (ማድሪድ) 

ሻምፕዮንስ ሊግ

ዋንጫ ኤውሮጳ 2016

ሃገራዊት ጋንታ ኤርትራ ኣብ ጽባሕ ሓርነት

ሲሞነ ዚዳን



ሓዳስ   ኤርትራ 27 ግንቦት 2016  -  ገጽ 10መበል 25 ዓመት ቁ. 302

ደሃብ
 ዳዊ

ት -
 ቤተ

ልሄም
 ታደሰ

ኢንዱስትሪ ዓለባ ኤርትራ ሓ.ዝ.ብ.ማ.
ዓቢ ምጉዳል ዋጋ

ኢንዱስትሪ ዓለባ ኤርትራ ኣብ ውሽጥን ኣብ ወጻእን ዝርከብ ህዝቢ ኤርትራ 
ብሙሉኡ እንቋዕ ናብ ብሩራዊ ኢዮቤልዩ መበል 25 ዓመት በዓል ነጻነት ኣብጽሓካ 
እናበለ ሰናይ ምንዮቱ ብዓቢ ኣኽብሮት ይገልጽ።

ብምኽንያት ኢዮቤልዩ በዓል ናጽነትና ካብ 16 ግንቦት 2016 ክሳብ 4 ሰነ 
2016 ዝጸንሕ ኣብ ኩሎም ፍርያት ትካልና ክሳብ 35% ዝበጽሕ ዓቢ ምጉዳል 
ዋጋ ከምዝገበርና ንክቡራትን ክቡራንን ዓማዊልና ነበስር ።
ንዓበይትን ንናእሽቱን ፣ ንደቂ ተባዕትዮን ደቂ ኣንስትዮን ዝኾኑ ፣ ዝተፈላለዩ ዓይነት 
ማልያታት ፣ ሙታንቲ ፣ ካምቻ ፣ ስረ ፣ ኣንሶላ ፣ ኮፕረሌቶ ፣ ኮምፕላስዮነ ፣ 
ጋውን ወዘተ ኣብዘን ዝስዕባ ናይ መሸጣ ድኳናት ኣዳሊናልኩም ኣሎና።

ኣብ ኣስመራ ፦     ኣብ ድኳን ትካልና ጎደና ተጋደልቲ ፊት 
እንዳኖራ

            -ኣብ ድኳን ሃብተ ተድላ ጎደና ከረን ቁጽሪ 29  
ኣብ መንደፈራ፦     ሩት ቡቲክ ጥቓ ጅራ ፍዮሪ 

ኣብ ደቀምሓረ፦     ፎዝያ ቡቲክ ጥቃ ዕዳጋ

  ኣብ ከረን፦      ዱባይ ቡቲክ ጥቓ ባንክ ኣባይትን ንግድን 

          ካብ 16 ግንቦት 2016 ክሳብ 4 ሰነ 2016 
          ካብ ሰዓት 08:00 ቅ/ቀ ክሳብ ሰዓት 07:00 ድ/ቀ
ኩሎም ናይ መሸጢ ድኳናትና ክፉታት ኰይኖም ንዓማዊልና ከገልግሉ እዮም።

ኣድራሻና ፦ ጐደና ተጋደልቲ ፊት እንዳኖራ
        ተሌፎን  182967 / 186405
         ኣስመራ

ምልክታ
ኣነ ምሕረት ገብረኣብ ዝተብሃልኩ፡ ኣብ ኣስመራ ከተማ ምም/ን/ዞባ ኣባሻውል ጎደና 

132-1፡ ቁ/ገዛ 5 ስፍሓት መሬት 100 ት/ሜ፡ ቁ/ሎታ 19፡ ፓርቸላ H ዝርከብ 
ብመለለዪ ቁ/ንብረት 1፡003187/2 ብስም ወ/ሮ ኣበባ ገብረኣብ ቀለታ ዝተመዝገበ ገዛ 
ስለዝሸጥክዎ፡ ናብ ስም ዓዳጋይ ከመሓላልፎ ስለዝደለኹ፣ ዝቃወም እንተሎ፡ ኣብ ጋዜጣ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ ሕጊ ብዝእዝዞ መአገዲ ሒዙ፡ ናብ 
ቤት ጽሕፈት ፓብሊክ ኖታሪ ቤት ጽሕፈት ካዳስተር ይቕረብ።

ወ/ሮ ኣበባ ገብረኣብ
ወኪል ወ/ሮ ምሕረት ገብረኣብ

ኣነ ጸሃየ ደብረጽዮን ተስፋዝጊ ዝተብሃልኩ፡ ነቲ ካብ ኣቦና ነፍ/ደብረጽዮን ተስፋዝጊን 
ኣደና ነፍ/ሓጀር ካሕሳይን ዝወረስናዮ መንበሪ ገዛ ኣብ ንኡስ ዞባ ኣባሻውል 7/15 
ነበር ጎደና 132፡ ቁጽሪ ገዛ 20 ዝርከብ ብቑጽሪ ምስክር ወረቐት 123254 መወከሲ 
ቁጽሪ 129228 ዝተመዝገበ ካብ መዋርስተይ ስለዝገዛእክዎ ናብ ስመይ ከመሓላልፎ 
ስለዝደለኹ፣ ዝቃወም እንተሎ፡ ካብ ዝምልከቶ ቤ/ፍ መአገዲ ትእዛዝ ኣብ ውሽጢ 30 
መዓልቲ ኣብ ቤ/ጽ ፓብሊክ ኖታሪን ሃገራዊ ቤት ጽሕፈት ካዳስተር ይቕረብ።

ጸሃየ ደብረጽዮን

ኣብ ከተማ ኣስመራ ዞባ 6 ምም/07 ጎደና “ሱዳን” ቁ/ገዛ 93/95 ዝርከብ ኣብ ኮሚሽን 
ኣባይቲ ብግዝያዊ ምስክር ዋንነት ኣባይቲ ቁጽሪ ምስክር ወረቐት 110861፡ መወከሲ 
ቁጽሪ 113452 – 113451 ብስም ወረ/ነፍ ፍስሃየ ተስፋስላሴ በ/ቤቶም ወ/ሮ ዘውዲ 
በርሀ ተስፉ ምስ 7 ደቀን ዝተመዝገበ መንበሪ ገዛ፡ ስም ዋንነት ካብ ስም ኣውረስቲ ናብ 
ስም ወረስቲ የመሓላልፎ ስለዘለኹ፣ ዝቃወም እንተሎ፡ ኣብ ውሽጢ 30 መዓልታት ካብ 
ዝምልከቶ ቤ/ፍ ወይ’ውን ይግባይ ተባሂልሉ እንተኾይኑ ውሳነ ሒዙ፡ ናብ ምምሕዳር 
ዞባ ማእከል ቤ/ጽ ፓብሊክ ኖታዮን ናብ ሃገራዊ ቤ/ጽ ካዳስተር ይቕረብ። እንተዘየሎ 
ግን ናይ ምትሕልላፍ መስርሕ ከምዝፍጸም ይሕብር።

ሓንቲ ካብ ወረስቲ
ሳራ ፍስሃየ ተስፋስላሴ

ኣቶ ዮሴፍ ሳሙኤል ተኽለሚካኤል፡ ዝተፈቕደሎም ናይ ምጽራይ ምስላጥን ንግዳዊ 
ትካሎም “ኣሜን ምጽራይን ምስላጥን” (AMEN CLEARING & FORWARDING) 
ተባሂሉ ክስየመሎም ስለዝሓተቱ፣ እዚ ናይ ንግዲ ስም ቅድሚ ምምዝጋብና ዝቃወም 
እንተሎ፡ ኣብ ውሽጢ ሓደ ወርሒ ካብ ሕጋዊ ቤ/ፍ መአገዲ የቕርብ። እንተዘይኮይኑ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

NOTICE
Notice is hereby given to the public that “EGYPTAIR AIRLINES” has 
opened a branch office in Asmara City, State of Eritrea

Name of the Company  EGYPTAIR AIRLINES
Nationality of the Company      EGYPT
The Head Office of the Company Cairo
The Capital of the Company  1,800,000,000 EGP 
(EGYPTIAN POUND)
The Objective of the company are to engage in the air transportation 
activities
Mr. Amr Ragaa Mohamed Eldesouky is the Area Manager of the 
Company
The duration of the Company shall be for an indefinite period

“EGYPTAIR AIRLINES”

REQUEST FOR PROPOSAL (RFP) 
FOR CONSULTANCY SERVICES

The state of Eritrea has received a Grant from Global Fund to Fight HIV 
AIDS, Malaria  TB, and intends to apply a portion  of this fund  to eligible 
payments  under the below mentioned consultancy .

Now The Project Management unit of Ministry of Health seeks consultant 
firms for the following assignment:- 

1. To support integration of the different Network Infrastructures, Network 
Management and Ministry of Health Mailing system 

Hence it requests the submission of Technical and Financial Proposals for 
the above cited assignment on or before June 15,2016 

Requirements:- 
a) The consultant should be registered and having license 2015.
b) Masters with a major in Information Management system or related 
field 
c) Having Network management experience at least of three years 
d) Willingness to station himself in NHIS office 
e) Should submit evidence of working document in similar area
f) Who will submit the deliverables with in the agreed time schedule of the 
contract 

Please note that you can collect all documents in soft copies ( RFP,Terms 
of reference) from  the office - Project Managements Unit of Ministry of 
Heath ,Asmara, Eritrea  during office hours . 

Tel:  PMU/MOH -  291-1-122978/ 124360 

 STATE OF ERITREA 
            MINISTRY OF AGRICULTURE

  NATIONAL AGRICULTURE PROGRAMME 
(NAP) IFAD

INVITATION FOR BIDS (IFB)

    TENDER:No.06.2/04/FP/NCB/NAP/IFAD/GRANT/DSF-8107-ER/

NAPHL/ST/2015
The Government of ERITREA has received a Grant from the International 
Fund for Agricultural Development towards the cost of National 
Agricultural Project (NAP) and it is intended that part of the proceeds 
of this Grant will be applied to eligible payments under the contract for 
the supply of: - LOT.1 Supply, Installation and Commissioning of 
Laboratory Equipment

The Eligible bidders should have a professional experience and renewed 
license for the year of 2014/15 appropriate for lot.1

   
Bid shall be Valid for a Period of 90 days after Bid opening, and must be 
accompanied by a bid Security of 2% at any Eritrean Bank and delivered to 
Procurement and Supplies Management Unit Office on or before June 23, 
2016 local hours 14:30 PM and will be Opened On the same date at 15:00 
PM Local hours in the presence of the Bidders or Bidders’ Representatives 
who wish to attend.
  
Eligible bidders may bid for a complete lot. Bid for partial lot will be 
rejected as non responsive.
A complete set of bidding documents may be collected by any interested 
eligible bidders from 
the address below. Ministry of Agriculture, Procurement and Supply 
management Unit, Sawa Street, Tel: 181077/76 Fax: 181415, P.O.Box:1048, 
Asmara, Eritrea.
 
Bids will be opened in the presence of Bidders’ representatives who 
choose to attend at 3:00 Pm  
Local Time hrs on June 23, 2016.

The Ministry of Agriculture reserves the right to accept or reject this bid 
fully or in part if it 
Finds any option better than this IFB without needing to justify the 
grounds for it doing so and Compensation which the bidder may incurred 
in preparing its bid.
                                                          
                                                MINISTRY OF AGRICULTURE

Job Title & number 
required

Human Resources (HR) 
Officer  - ሁማን ርሰውርሰስ ኦፊሰር 
- (01)

Duties & Responsibilities

Provides advice and assistance to supervisors 
and staff. This may include information 
on training needs and opportunities, job 
descriptions, performance reviews and 
personnel policies of the company. Provides 
advice and support to supervisors and staff 
selection committees and ensures that they 
have accurate and timely information in 
order to make effective decisions. Ensure 
that accurate job descriptions are in place. 
Provide advice and assistance with writing 
job descriptions. Provide advice and 
assistance when conducting staff performance 
evaluations. Identify training and development 
opportunities. Organize staff training 
sessions, workshops and activities. Process 
employee requests for outside training while 
complying with policies and procedures. 
Provide basic counseling to staff that have 
performance related obstacles. Provide advice 
and assistance in developing human resource 
plans. Provide staff orientations. And as per 
Job Description.

Knowledge & Skill 
Requirement

Supervisory skills, Team building skills, 
Problem solving skills, Basic counseling 
skills, Negotiations skills, Effective verbal and 
listening communications skills, Computer 
skills including the ability to operate 
spreadsheets and word processing programs 
at a highly proficient level, Effective written 
communications skills including the ability 
to prepare reports, Proposals, Policies and 
Procedures, Effective public relations and 
public speaking skills, research and program 
development skills, Stress management skills 
Interviewing skills, Time management skills.

Education
Diploma or Bachelor Degree in Human 
Resources or Business Management or 
Personnel Administration.

Experience Required

Minimum 5 years work experience in Human 
Resources Department. Mining experience is 
preferable. Knowledge of administrative and 
clerical procedures, managing files and records, 
designing forms, and other office procedures. 
Knowledge of principles and procedures 
for personnel recruitment, selection, 
compensation and benefits, Labor relations 
and negotiation.

Physical Requirement
To be able to pass a full Doctor’s examination. 
To be available to work in accordance with 
ZMSC rosters.

General Information and other requirements: Place of work: Koka Gold 
Mine Site. Occasional assignment to other locations. Salary: As per 
Company scale.

Additional Requirement for nationals: Having fulfilled his/her National 
Service obligations and provide evidence of a release paper from the 
Ministry of Defense. Having finished registration and duty performing 
for the National Army, and present the release paper or registration 
card issued by National Army. Provide a Clearance paper from office 
of the Eritrean Police and present Medical Certificate from Hospital. 
Present Clearance paper from the current/last employer. Only short 
listed applicants would be considered as potential candidates for an 
interview. Application documents will not be returned back to the sender 
and/or applications should be sent through the Post Office. Deadline for 
application: 10 days from the day of publication in the Newspaper.

Address: Please mail your applications to: ZARA MINING SHARE 
CO. P. O. Box 2393. Asmara, Eritrea.
Note to Eritrean applicants: Please send a copy of your application to: 
Aliens Employment Permit Affairs P.O. Box 7940 Asmara, Eritrea.

Sabur Printing Services

ተስፋኣለም የማነ

ሰራዊት ኬንያ፡ ዝሓለፈ ረቡዕ ኣብ ሶማል 
ኣብ ልዕሊ ዕጡቓት ኣል-ሸባብ ብዘካየዶ 
ወተሃደራዊ ስርሒት 21 ኣባላት ናይ’ቲ 
ዕጡቕ ከምዝቐተለ ኣፍሊጡ። 
ኣፈኛ ሰራዊት’ታ ሃገር ትማሊ ኣብ ዝሃቦ 

ሓበሬታ፡ እቲ ወተሃደራዊ ስርሒት ኣብቲ 
ምስ ሃገሩ ዝዳወብ ምዕራባዊ ክፋል ሶማል 
ከምዝተኻየደ ሓቢሩ። ብወገን ሰራዊቱ ዝወረደ 
ክሳራ ከምዘየለ ድማ ወሲኹ ኣመልኪቱ። 
እንተኾነ ወሃቢ ቃል ኣልሸባብ፡ ኣባላቱ 
ኣብቲ መጥቃዕቲ ንሓሙሽተ ወተሃደራት 
ኬንያ ከምዝቐተሉን ንኻልኦት ሸሞንተ ድማ 
ከምዘቑሰለን ኣፍሊጡ። ብዘይካ’ዚ፡ ንሓንቲ 
ድርዕቲ ተሽከርካሪት’ውን ከምዘዕነወ እቲ 
በዓል-ስልጣን ወሲኹ ሓቢሩ። ብስም ዓቃብ 
ሰላም ኣብ ሶማል ዓስኪሩ ዝርከብ ሰራዊት 
ኬንያ፡ ካብ ዕጡቓት ኣልሸባብ ተደጋጋሚ 
መጥቃዕቲ ከጋጥሞ ከምዝጸንሐ’ዩ ዝግለጽ። 
ኣብ ዝሓለፈ ጥሪ ኣብ ከባቢ ዶብ ሃገሩ ካብቲ 

ኬንያ ኣብ ልዕሊ ኣል ሸባብ መጥቃዕቲ ተካይድ

ዕጡቕ ጉጅለ ብዝተፈነወሉ መጥቃዕቲ 
ልዕሊ 100 ወተሃደራቱ ከምዝተቐትሉ 
ኣይርሳዕን። ዕጡቕ ጉጅለ ኣልሸባብ፡ ኣብ 
ዝሓለፈ ሚያዝያ’ውን ዶብ ሰጊሩ ናብ ኬንያ 
ብምእታው ኣብ ልዕሊ ሓደ ዩኒቨርስቲ 

ብዝፈጸሞ መጥቃዕቲ፡ 148 ተማሃሮ ቀቲሉ 
ምንባሩ ዝዝከር እዩ። ብዘይካ’ዚ፡ ኣብ 2013 
ኣብ ማእከል ከተማ ናይሮቢ ናብ ዝርከብ 
ሓደ ዘመናዊ ሞል ብምእታው፡ ን67 ሰባት 
ከምዝቐተለ ናይ ሽዑ ጸብጻባት የመልክቱ። 

መንግስቲ ኩውየት፡ ኣስታት 400 ሽሕ 
ነበርቲ ክሕዝ ዝኽእል መንበሪ ኣባይቲ ኣብ 
ማእከላይ ክፋል’ታ ሃገር ንምህናጽ፡ ምስ 
ኩባንያታት ህንጻ ኢጣልያን ቱርኪን ናይ ሓደ 
ቢልዮን ዶላር ውዕል ንምኽታም ይቀራረብ 
ከምዘሎ ተሓቢሩ።
ብመሰረት ሮይተርስ፡ እቲ መንግስቲ ነቲ 

ውዕል ኣብ ውሽጢ’ዚ ክልተ ሰሙን ምስ 
ኩባንያታት ሳሊኒ ኢምፕረጊሎን ሊማክ 
ኮንስትራክሽንን ክኽትሞ ትጽቢት ኣሎ። ኣብ 
100 ሽሕ ትርብዒት ኪሎ-ሜተር ዝስፍሓቱ 

ኩውየት፡ ኣማኢት ኣሽሓት 
ነበርቲ ዝሕዝ ኣባይቲ ክትሃንጽ

መሬት ሓዳስ ከተማ ንምህናጽ፡ ‘ፕሮጀክት 
ከተማ ደቡብ ኣል ሙጥላዓ’ ዝብል መደብ 
ኣበጊሱ ከምዘሎ ዝጠቐሰ መንግስቲ ኩውየት፡ 
እቲ ብኩባንያታት ኢጣልያን ቱርኪን ዝህነጽ 
መንበሪ ኣባይቲ ቀዳማይ ገጽ ናይ’ቲ መደብ 
ምዃኑ ይሕብር። ሓንቲ ካብ ሃገራት ወሽመጥ 
ዝኾነት ኩውየት ብዘይካ’ዚ፡ ንመስርሕ 
ህንጸት ናይ’ታ ከተማ ንምቁጽጻር ‘ሂል 
ኢንተርናሽናል’ ምስ ዝተባህለ ተቖጻጻሪ ኣካል 
ኣብዚ ወርሒ’ዚ ናይ 80 - 90 ሚልዮን ዶላር 
ውዕል ክትክትም ምዃና ኣፍሊጣ ኣላ። 

ስሪላንካ ዝሓለፈ ሰሙን ብዘጋጠማ ሓያል 
ዕልቕልቕ ማይ ኣብ ትሕተ-ቅርጺታታ 
ናይ ኣስታት ክልተ ቢልዮን ዶላር ዕንወት 
ከምዝወረዳ ብምግላጽ፡ ማሕበረ-ሰብ ዓለም 
ሓገዙ ከበርክተላ ተማሕጺና።
ማዕከን ዜና ‘ጋልፍ ኒውስ’ ንሚኒስተር 

ፋይናንስ’ታ ሃገር ብምጥቃስ ኣብ ዝዘርግሖ 
ጸብጻብ፡ በቲ ኣብ ውሽጢ 25 ዓመታት ነታ 
ሃገር ካብ ዘጋጠማ ሓደጋታት እቲ ዝኸበደ 
ምዃኑ ዝገለጾ ዕልቕልቕ፡ 35 ሽሕ ኣባይቲ 
ክዓኑ እንከሎ፡ ልዕሊ 100 ሰባት ድማ ከም 
ዝሞቱን ካልኦት ሚእቲ ድማ ደሃዮም ጠፊኡ 
ከምዘሎን ሓቢሩ። በቲ ንሓያለ ሰዓታት ዝዘነበ 
ከቢድ ዝናብ ዘስዓቦ ዕልቕልቕ ቀንዲ ተሃስያ 
ዘላ ርእሰ-ከተማ’ታ ሃገር ዝኾነት ኮሎምቦ 
ምዃናን፡ ኣስታት ሓደ ሲሶ ካብ ነበርታ 
በቲ ሓደጋ ተተንኪፎም ከምዘለዉን ድማ 
ወሲኹ ኣመልኪቱ። በቲ ባህርያዊ ሓደጋ 

ስሪላንካ - ብሰንኪ ዕልቕልቕ ክልተ 
ቢልዮን ዶላር ክሳራ 

ኣብ ሓያለ ከባቢታት’ታ ሃገር ምህማም 
መሬት ከም ዘጋጠመ፡ ከም ሳዕቤኑ ሓያለ 
ነበርቲ ገና ብጭቃ ተደፊኖም ከምዘለዉ 
ይሕበር። ሰራዊት’ታ ሃገር ከካይዶ ብዝቐነየ 
ህይወት ናይ ምድሓን ስርሒታት፡ ዛጊት 
ሬሳ ናይ 66 ሰባት ፍሒሩ ከምዘውጽአ 

ድማ ይግለጽ። 
መንግስቲ ስሪላንካ፡ ኣብ ሃገሩ ወሪዱ 

ንዘሎ ከቢድ ቁጠባዊ ዕንወት ንምሕዋይ 
ካብ ዘድልዮ ዘሎ መጠን ሓገዝ፡ ነቲ 75% 
ካብ ለገስቲ ሃገራት ክረኽቦ ትጽቢት 
ከምዘለዎ የመልክት። 

ሩስያ ንኽልተ ዓመት ዝኣክል ኣብ ማሕቡሳ 
ዳጒናታ ንዝጸንሐት ዩክሬናዊት ፓይሎት፡ 

ሩስያ ንዩክሬናዊት ፓይሎት ናጻ ትለቅቕ
ኣብ ዩክሬን ተሓዪሮም ምስ ዝጸንሑ 
ክልተ ወታሃደራታ ከም ዝተለዋወጠታ 

 ሓደ ነባሪ ከተማ ሪያድ ሱዕዳዊ ኣቦ፡ 
በዓልቲ-ቤቱ ብሓገዝ ወዲ-ተባዕታይ ሓኪም 
ምሕራሳ ፈጺሙ ስለ ዘይተዋሕጠሉ፡ ነቲ 
ዘሕረሳ ዶክተር ተኲሱ ከም ዘቑሰሎ 
ማዕከናት ዜና’ታ ሃገር ሓቢረን። 
ብመሰረት’ተን ማዕከናት ዜና፡ እቲ 

ስሙ ዘይተጠቕሰ ሰብኣይ፡ “መን ምስ 
ኣፍቀደልካ ንሰበይተይ ኣሕሪስካያ?” 
ብምባል’ዩ ነቲ ናይ ዮርዳኖስ መበቈል 
ከም ዘለዎ ዝተነግረሉ ሙሃነድ ኣል ዛብን 
ዝተባህለ ዶክተር ክቐትሎ ኢሉ ኣድራጋ 
ጠያይቲ ተኲስሉ። እቲ ሰብኣይ ድሒሩ 

ኣብ ትሕቲ ቀይዲ ፖሊስ ምስ ኣተወ ኣብ ዝሃቦ ሓበሬታ፡ “በዓልቲ-ቤተይ ብኸምኣ 
ጓለንስተይቲ ነርስ ተሓጊዛ ክትሓርስ ዘይምኽኣላ ኣዝዩ ስለ ዘነደረኒ እየ ነቲ ዶክተር ክቐትሎ 
ወሲነ፡” ክብል ተናዚዙ። ንሱ ወሲኹ፡ ነቲ ዶክተር ንምቕታል ናብቲ ብንጉስ ፋህድ ዝፍለጥ 
ሆስፒታል ናይ’ታ ከተማ ድሕሪ ምእታው፡ “ከመስግነካ ደልየ” ኢሉ ሒዙዎ ናብ ደገ 
ከም ዝወጸን ብዙሕ ከይተዛረቦ ሓቢኡዋ ንዝጸንሐ ሽጉጡ መዚዙ ከም ዝዘበጦን ኣረዲኡ። 
ድሕሪ’ቲ ፍጻሜ፡ ሓያለ ዜጋታት’ታ ሃገር ብዝተፈላለየ መገዲ ኣብ ልዕሊ’ቲ ሰብኣይ ኩነኔኦም 
የስምዑ ኣለዉ። እንተ’ቲ ዶክተር ግን፡ ዋላ’ኳ መውጋእቱ ከቢድ እንተኾነ፡ ጥዕናኡ ግን 
ኣብ ደሓን ኩነታት ከምዝርከብ ሓካይም ናይ’ቲ ሆስፒታል ሓቢሮም ኣለዉ። 

ተፈሊጡ።  
ብመሰረት ኣጃንስ ፍራንስ ፕረስ፡ እታ 

ናዲያ ሳቭቸንኮ ዝተባህለት ፓይሎት፡ 
ዝሓለፈ ረቡዕ ናብ ሃገራ ክትፋኖ እንከላ፡ 
ኣብ መዓርፎ ነፈርቲ ዩክሬን ድማ ብሰበ-
ስልጣን መንግስቲን ህዝቢን ድሙቕ 
ኣቀባብላ ተገይሩላ። እታ ኣቐዲማ ኣብ 
ውግእ ዒራቕ ተሳቲፋ ዝነበረት ኣብራሪት 
ነፋሪት፡ ኣብ 2014 ሄለኮፕተር መሪሓ ኣብ 
ምብራቓዊ ዩክሬን ኣንጻር’ቶም ብሩስያ 
ዝድገፉ ዕጡቓት ተቓወምቲ ደብዳብ 
ኣብ እተካይደሉ ዝነበረት እዋን’ያ በቶም 
ዕጡቓት ተሃሪማ ክትማረኽ ክኢላ። 
ብድሕሪ’ዚ ሩስያ፡ ኣብቲ ከባቢ ኮይኖም 
ዜናዊ ጸብጻብ ዘመሓላልፉ ዝነበሩ ክልተ 
ጋዜጠኛታታ በታ ኣብራሪት ተደብዲቦም 
ከምዝተቐትሉ ዘምልክት ክሲ ኣብ ልዕሊኣ 
መስሪታ። ገበነኛ ኮይና ስለ ዝረኸበታ ድማ 
ን22 ዓመት ክትእሰር ፈሪዳታ ነይራ። 
እንተኾነ፡ እታ ጓል 35 ዓመት ዩክሬናዊት፡ 
እቶም ሩስያውያን ጋዜጠኛታት ቅድሚ 
ምቕታሎም ከም ዝተማረኸት ብምግላጽ፡ ነቲ 
ኣብ ልዕሊኣ ዝተመስረተ ክሲ ካብ ፈለማኡ 
እያ ደጋጊማ ክትነጽጎ ጸኒሓ። ተቓውሞኣ 
ንምግላጽ ከኣ፡ ኣብቲ ዝተዳጎነትሉ ማሕቡስ 
ተደጋጋሚ መግቢን ማይን ናይ ምሕሳም 
ኣድማ ከተካይድ ጸኒሓ። ብኻልእ ወገን፡ 
ኣብ ዩክሬን ን14 ዓመት ክእሰሩ ተፈሪዶም 
ዝጸንሑ ክልተ ወተሃደራት ሩስያ ኣብቲ 
ዕለት’ቲ ናብ ሃገሮም ተፋንዮም። ዩክሬን፡ 
እቶም ወተሃደራት ንዕጡቓት ተቓወምታ 
ንምሕጋዝ ናብ ግዝኣታ ምስ ኣተዉ ከም 
ዝሓዘቶም ክትገልጽ እንከላ፡ ሩስያ ግን 
ኣሉታዊ ምላሽ’ያ ክትህበሉ ጸኒሓ። 

ፕረዚደንት ኣመሪካ ንምዃን ዝወዳደር ዘሎ 
ዶናልድ ትራምፕ ኣብ ምርጫ እንተተዓዊቱ፡ 
ዶብ ኣመሪካን መክሲኮን ብዓቢ መንደቕ 
ከይሕጸር ዝሰግኡ ብዙሓት ዘይሕጋውያን 
ስደተኛታት ደቡብ ኣመሪካ፡ ናብ ኣመሪካ 
ንምስጋር ናብቲ ዶብ ገጾም ይውሕዙ 
ከምዘለዉ ተገሊጹ።
ብመሰረት ማዕከን ዜና ‘ጋልፍ ኒውስ’፡ እቶም 

ስደተኛታት ኣብዚ እዋን ናብ ዶብ መክሲኮን 
ኣመሪካን ብልዑል ናህሪ ዝውሕዙ ዘለዉ፡ እቲ 
ዶብ ከይተሓጽረ እንከሎ ቀዲሞም ንምስጋር 
እዮም። እንተኾነ፡ መብዛሕትኦም ብኣባላት 
ሓለዋ ዶብ ኣመሪካን መክሲኮን እናተታሕዙ 
ኣብ ማሕቡሳት ይዳጎኑ ከምዘለዉ’ዩ እቲ 
ጸብጻብ ወሲኹ ዘመልክት። ብመሰረት’ቲ 

ጸብጻብ፡ ኣብ ዝሓለፈ ዓመት ጥራይ 
ንኣመሪካ ክሰግሩ ዝፈተኑ ልዕሊ 347 ሽሕ 

ስደተኛታት ብኣባላት ሓለዋ ዶብ መክሲኮን 
ኣመሪካን ተታሒዞም ናብ ኣብያተ-መዳጎኒ 

ተላኢኾም። መብዛሕትኦም ድማ ዜጋታት 
ሆንዱራስ፡ ኤልሳልቫዶርን ጓቲማላን ነይሮም። 
መጠን ዋሕዚ ናይ’ቶም ኣብዚ ዓመት’ዚ ናብ 
ኣመሪካ ንምስጋር ዝጓየዩ ዘለዉ ስደተኛታት 
ድማ፡ ካብቲ ናይ ዝሓለፈ ዓመት ኣዝዩ 
ንሂሩ ከምዘሎ እቲ ጸብጻብ ወሲኹ የረድእ። 
ንሰልፊ ሪፓብሊካን ወኪሉ ዝወዳደር ዘሎ 
ዶናልድ ትራምፕ፡ መራሒ ኣመሪካ ኮይኑ 
ምስ ዝምረጽ፡ ዋሕዚ ስደተኛታትን ኣሰጋገርቲ 
ዕጸ-ፋርስን ንምግታእ ነቲ ኣሽሓት ኪሎ-ሜተር 
ዝንውሓቱ ዶብ ሃገሩን መክሲኮን ክሕኮር 
ብዘይክእል ነዊሕ መንደቕ ክሓጽሮ ክጅምር 
ምዃኑ’ዩ ደጋጊሙ ዝገልጽ ዘሎ።

መደብ ምሕጻር ዶብ ኣመሪካ ንዋሕዚ ስደተኛታት የንህሮ


